Монгол Улсын Их Хурлын 2009 оны хаврын ээлжит чуулганы Байгаль орчин, хүнс, хөдөө аж ахуйн байнгын хорооны 2009 оны 04 дүгээр сарын 28-ны өдөр (Мягмар гараг)-ийн хуралдаан 10 цаг 05 минутад Төрийн ордны “А” танхимд эхлэв. 

Байнгын хорооны дарга, УИХ-ын гишүүн Б.Батбаяр ирц, хэлэлцэх асуудлын дарааллыг  танилцуулж, хуралдааныг даргалав. 

Хуралдаанд ирвэл зохих 21 гишүүнээс 11 гишүүн ирж, 52.3 хувийн ирцтэй байв. 
Чөлөөтэй: Д.Балдан-Очир, Я.Батсуурь, Г.Батхүү, Б.Бат-Эрдэнэ, Р.Буд, Л.Гансүх, Л.Гүндалай, Ц.Цэнгэл, Ж.Энхбаяр, Д.Энхбат;


Нэг. Малчдын талаар төрөөс баримтлах бодлого батлах тухай Улсын Их Хурлын тогтоолын төсөл (хэлэлцэх эсэх)


Хэлэлцэж буй асуудалтай холбогдуулан Хүнс, хөдөө аж ахуй, хөнгөн үйлдвэрийн сайд Т.Бадамжунай, дэд сайд Х.Золжаргал, А.Сауле, мөн яамны Стратегийн төлөвлөлт, бодлогын газрын дарга П.Баянмөнх, Хөрөнгө оруулалтын хэлтсийн дарга Б.Биньеэ, Улсын мал эмнэлэг, үржлийн газрын ахлах мэргэжилтэн Л.Чой-Иш, Эрх зүй, хууль тогтоомжийн хэлтсийн дарга Д.Насанжаргал, зөвлөх C.Батбаатар, Байгаль орчин, хүнс, хөдөө аж ахуйн байнгын хорооны зөвлөх Д.Мягмарсүрэн, референт Б.Мяхдадаг нарын бүрэлдэхүүнтэй ажлын хэсэг байлцав. 


Тогтоолын төслийн талаархи төсөл санаачлагчийн илтгэлийг Хүнс, хөдөө аж ахуй, хөнгөн үйлдвэрийн сайд Т.Бадамжунай танилцуулав. 


Төсөл санаачлагчийн илтгэлтэй холбогдуулан УИХ-ын гишүүн Су.Батболд, Н.Ганбямба, Г.Занданшатар, П.Алтангэрэл, Ц.Сэдванчиг, Р.Раш, Ц.Шинэбаяр, Х.Баделхан, Б.Батбаяр нарын асуусан асуултад ажлын хэсгээс Т.Бадамжунай, Х.Золжаргал, А.Сауле, П.Баянмөнх нар хариулж, тайлбар хийв. 


УИХ-ын гишүүдээс санал гараагүй болно. 


Б.Батбаяр: - Малчдын талаар төрөөс баримтлах бодлого батлах тухай Улсын Их Хурлын тогтоолын төслийг хэлэлцэх нь зүйтэй гэсэн саналыг дэмжиж байгаа гишүүд гараа өргөнө үү. 


Зөвшөөрсөн: 
11


Татгалзсан:

0


Бүгд:


11


Гишүүдийн олонхийн саналаар дэмжигдлээ. 


Байнгын хорооноос гарах санал, дүгнэлтийг УИХ-ын гишүүн Х.Баделхан  УИХ-ын чуулганы нэгдсэн хуралдаанд танилцуулахаар тогтов.


Хуралдаан 11 цаг 20 минутад өндөрлөв.


Тэмдэглэлтэй танилцсан: 


БАЙГАЛЬ ОРЧИН, ХҮНС, 


ХӨДӨӨ АЖ АХУЙН 


БАЙНГЫН ХОРООНЫ ДАРГА




Б.БАТБАЯР
Тэмдэглэл хөтөлсөн: 


ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД
УЛСЫН ИХ ХУРЛЫН БАЙГАЛЬ ОРЧИН, ХҮНС, ХӨДӨӨ АЖ АХУЙН 

БАЙНГЫН ХОРООНЫ 2009 ОНЫ 04 ДҮГЭЭР САРЫН 28-НЫ ӨДӨР 

(МЯГМАР ГАРАГ)-ИЙН ХУРАЛДААНЫ ДЭЛГЭРЭНГҮЙ 

ТЭМДЭГЛЭЛ

Хуралдаан 10 цаг 05 минутад эхлэв.


Н.Ганбямба: - Татварыг чинь хойшлуулахаар хуучин хууль хүчинтэй гэсэн логик байгаа биз дээ. 4 сарын 1-нээс үйлчилж байгаа. Тэгвэл 5.0 хувь болсон явж байна уу? Тэрийг хэн ч зогсоож чадахгүй шүү дээ. Хэн хуулийн дээр эрхтэй хүн байгаа юм. 4 сарын 1-нээс, 1-н болгоноос, жил болгоны 4 сарын 1-нээс 15.0 хувь чинь 5.0 хувь болдог энэ юу чинь автоматаар үйлчлээд явж байна гэж ойлгож болох уу? Эсвэл хэн нэгэн Их Хурлын эрхийг эдэлж байгаа бас нэг Гаалийн дарга ч юм уу, янз бүрийн юм байдаг юм болов уу? 


Б.Батбаяр: - Тэгэхээр ийм л дээ. Одоо шинэ хууль батлагдаагүй тохиолдолд хуучин хууль үйлчлээд л явж байгаа. Одоо 5.0 хувиараа л байгаа. 


Н.Ганбямба: - Өөр арга байхгүй шүү дээ. 


Б.Батбаяр: - Тийм. Гаалийн импортын гурилын гаалийн татвар бол 5.0 хувь. 


Н.Ганбямба: - Тэгээд гаалиас асуудаа. 15.0-аар явж байна. Энийг юу гэж ойлгох юм. Хууль бол 5.0-аар явж байгаа шүү дээ. 


Б.Батбаяр: - Хуулиараа л явна. Тийм. 5.0 л байгаа. 


Н.Ганбямба: - Тэгвэл наана чинь зөрчил үүсээд байна шүү дээ. Эсвэл Их Хурлын бүрэн эрхийг өөр нэгэн байгууллагын даргад өгсөн тийм юм байвал бас өөр хэрэг. Их Хурал тогтоол гаргаад манай бүрэн эрхийг одоо Гаалийн ерөнхий газрын дарга эдэлж болно ч гэдэг юм уу, бас нэг тийм байна уу цаагуур чинь. 


Б.Батбаяр: - Тийм юм байхгүй. Хуучин хууль үйлчлээд л, гаалийн татвар 4 сарын 1-нээс 5.0 хувь байгаа. Хууль яаж батлагдахыг бол бид мэдэхгүй шүү дээ. 


За УИХ-ын Байгаль орчин, хүнс, хөдөө аж ахуйн байнгын хорооны 2009 оны 4 дүгээр сарын 28-ны өдрийн хуралдаан ирц бүрдсэн учраас эхэллээ. Хэлэлцэх асуудал хоёр асуудал байгаа. Нэгдүгээрт, Усны сав газар, ойн сан бүхий газар ашигт малтмал эрэх, хайх, ашиглахыг хориглох тухай болон Ашигт малтмалын тухай хуульд нэмэлт оруулах тухай хуулийн төслүүд, хэлэлцэх эсэх. Тэгэхээр нэгдүгээр асуудлыг хэлэлцэхэд хуулийн төслийн талаар танилцуулга хийх УИХ-ын гишүүн Б.Бат-Эрдэнэ гишүүн одоо байхгүй байгаа. Тийм учраас энэ хуулийг хойшлууллаа. Хоёрдугаарт, Малчдын талаар төрөөс баримтлах бодлого батлах тухай Улсын Их Хурлын тогтоолын төслийг хэлэлцэх эсэх талаар Байнгын хорооны хуралдаанаар хэлэлцэнэ. 

Нэг. Малчдын талаар төрөөс баримтлах бодлого батлах тухай Улсын Их Хурлын тогтоолын төсөл (хэлэлцэх эсэх)


Ингээд хуулийн төслийн талаар Хүнс, хөдөө аж ахуйн сайд Т.Бадамжунай танилцуулна. 


Т.Бадамжунай: - Эрхэм хүндэт УИХ-ын гишүүд ээ, 


Малчдын талаар төрөөс баримтлах бодлого батлах тухай УИХ-ын тогтоолын төсөл, баримт бичгийн төслийг танилцуулъя. Монголын хөдөө аж ахуйн салбарын үйлдвэрлэл нь нийт хүн амын хүнсний хэрэглээ, боловсруулах үйлдвэрлэлийн болон үйлчилгээний салбарын түүхий эдийн хэрэгцээг үндсэнд хангаж байдаг. 


Манай улсад 2009 оны эхний байдлаар 171.1 мянган малчин өрхөд 360.6 мянган малчин мал аж ахуйн үйлдвэрлэлд ажиллаж байна. Улсын хэмжээгээр малтай нэг өрхөд дунджаар нийт 188 толгой мал ногдож байгаа юм. Олон улсын ЖАЙКА байгууллага манай яамтай хамтран хийсэн судалгаагаар 101-ээс 200 малтай малчин өрхийн зарлага орлоготойгоо ойролцоо зөвхөн амьжиргааны наад захын хэрэгцээг хангахаас хэтрэхгүй байна гэсэн дүгнэлт гардаг. 


Улсын хэмжээнд 360.3 мянган малчин байгаагийн 46.9 хувийг нь 16-аас 35-н насны залуучууд, 40.1 хувийг 36-аас тэтгэвэрт гарах хүртэлх насны иргэд, 13.0 хувийг тэтгэвэрийн насны хүмүүс эзэлж байна. Малчдад байнгын орлого байдаггүй тул цөөн малтай залуусын дийлэнхи нь эцэг эхийн тэтгэврийн мөнгөөр бэлэн мөнгөнийхөө хэрэгцээг залгуулж байна. Харин 1960 оноос хойш төрсөн малчдын олонхи нь нийгмийн даатгалын шимтгэл төлөхгүй байгаагаас тэд тэтгэвэр авах боломжгүй болж улмаар 2020 оноос хойш тэтгэвэр авах малчингүй болох магадлал өндөр байна. 


Төрөөс батлан хэрэгжүүлж байгаа бодлого, үйл ажиллагааны чиглэлүүдэд мал аж ахуйн салбарын хөгжил, үйлдвэрийн эрчимжилтийн талаар тодорхой тусгасан байдаг боловч үйлдвэрлэлийг бүтээгч гол эзэн болох малчдын талаар төрөөс баримтлах бодлогын чиглэл тодорхойгүй явсаар иржээ. Малчдын үйлдвэрлэлийн үндсэн хэрэгслэл болох бэлчээр нь төрийн өмч, мал нь хувийн өмч бөгөөд бэлчээрийн даац хүрэлцээ, малын тоо, нэгжийн ашиг шим, бүтээгдэхүүний үнээс орлого нь хамаардаг. Цөөн малтай өрхүүдийн бас нэг сул тал нь сүрэгт эзлэх ямааны хувийн жин хяналтгүйгээр өсөх хандлагатай. Холын нүүдэл хийхэд цаг хугацаа, мөнгөний талаас үр ашиггүй байх ба нүүдэл суудал хийхгүй болохоор бэлчээрээ талхлахад хүргэдэг. 


Үйлдвэр, угсаа сайтай мал худалдан авах гэх мэт бусад хөрөнгө оруулалт хийх чадамжгүй байгаад учир дутагдал оршиж байна. Өсөн нэмэгдэж байгаа бэлчээрийн талхагдал байгаль орчны талаасаа зөвхөн ядуу малчдад төдийгүй мал аж ахуйн салбарт бүхэлд нь урт хугацааны бэрхшээл үүсгэж байна. Бараг бүх аймагт өвөлжөө хаваржааг ашиглаж ирсэн уламжлалынх нь дагуу малчин өрхүүдэд эзэмшүүлэхээр өгсөн байгаа. Гэвч олон ядуу болон залуу өрхүүдэд тийм эзэмшлийн өвөлжөө хаваржаагүй үлдсэн бөгөөд судалгааны дүнгээс харахад тэд өөрсдийн эзэмшлийн өвөлжөөтэй болно гэж найдаж байгаагаа илэрхийлж байдаг. Малчин хүнийг өөрийг нь хөгжүүлэх замаар малчин өрхийн ашиг орлогыг нэмэгдүүлж, малчдын амьдралын түвшинг дээшлүүлэх, хөдөөгийн хөгжлийг дэмжихэд малчид малчин өрхийн талаар төрөөс баримтлах бодлогыг тодорхойлох нь зүйтэй байгаа юм. 


Иймд малчдын талаар төрөөс баримтлах бодлогын баримт бичгийг боловсруулах зайлшгүй шаардлага байна гэж үзээд малчин өрхийн аж ахуй, эдийн засгийн үр ашгийг болон малчдын нийгмийн байдлын талаар хийсэн 60 гаруй судалгааны материалд анализ хийж малчин өрхийн аж ахуй, эдийн засаг болон малчдын нийгмийн байдалтай уялдсан нэн тэргүүнд шийдвэл зохих 36 асуудал, түүний анхдагч болон хоёрдогч шалтгааныг тодорхойлсны үндсэн дээр тэдгээр асуудлуудыг шийдвэрлэх стратегийн зорилтуудыг тодорхой энэхүү бодлогын баримт бичгийг тусган орууллаа. 


УИХ-ын тогтоолын болон баримт бичгийн төслийг Хүнс, хөдөө аж ахуй, хөнгөн үйлдвэрийн сайдын зөвлөл, Хүнс, хөдөө аж ахуй, хөнгөн үйлдвэрийн удирдах ажилтны зөвлөгөөн, зарим аймгуудын малчдын зөвлөгөөнд хэлэлцүүлж санал шүүмжлэлийг нь тусгасан болно. Мөн холбогдох яамдууд, УИХ-ын бүтэц нийлсэн ажлын хэсэг боловсруулж хийсэн юм. 


Та бүхэн малчдын талаар төрөөс баримтлах бодлого батлах тухай УИХ-ын тогтоолын болон баримт бичгийн төслийг судлан үзэж УИХ-аар батлуулахыг дэмжиж өгнө үү. Баярлалаа. 


Б.Батбаяр: - Сайдад баярлалаа. Тэгэхээр өнөөдрийн хуралдаанд оролцож байгаа ажилтнуудыг танилцуулъя. Т.Бадамжунай Хүнс, хөдөө аж ахуй, хөнгөн үйлдвэрийн сайд, А.Сауле Хүнс, хөдөө аж ахуй, хөнгөн үйлдвэрийн дэд сайд, Х.Золжаргал Хүнс, хөдөө аж ахуй, хөнгөн үйлдвэрийн дэд сайд, П.Баянмөнх Стратегийн төлөвлөлт, бодлогын газрын дарга, Б.Биньеэ Хөрөнгө оруулалтын хэлтсийн дарга, Л.Чой-Иш Улсын мал эмнэлэг, үржлийн газрын ахлах мэргэжилтэн гэсэн ийм бүрэлдэхүүнтэй хуралд оролцож байна. 


Тэгэхээр УИХ-ын гишүүд илтгэл, танилцуулгатай холбогдуулан хууль санаачлагчаас асуух асуулт, тайлбар тодруулга байна уу? Су.Батболд гишүүнээс ингээд тойроод явъя. 


Су.Батболд: - Би нэг хэдэн асуулт асууя. Тэгэхээр энэ яг малчин өрх гэж тодорхойлолтоо яг аль өрхийг үзэж байгаа юм бэ гэж. Би бол зүгээр хөдөөгийн малчин өрхүүдийг хараад байхад ихэвчлэн ийм байна л даа. Өөрсдийнхөө малыг, тодорхой тооны малыг хүмүүст гэрээгээр хариуцуулдаг. Тэгээд ихэвчлэн өвлийн улиралд сумын төв ч юм уу, аймгийн төв, суурин газар луу орж ирээд өвөлждөг. Тэгээд хавар зундаа бол хөдөө мал дээрээ гардаг ийм өрхүүд нэлээн их байгаад байгаа юм. Тэгээд энэ өрхүүд тэр малчин өрхийнхөө тоонд орох уу, орж байгаа юу, үгүй юу гэж. 


Хоёрдугаарт, энэ малчдын талаар авах бодлогын талаар ярихын тулд эхлээд бэлчээрийн асуудлыг эхлээд шийдэх ёстой юм шиг санагдаад байгаа юм. Сүүлийн үед энэ төвийн бүс рүү, төвийн бүсийн аймаг руу баруун талаас ч байдаг юм уу, говийн бүсээс ч байдаг юм уу нүүж, шилжих хөдөлгөөн нэлээн их болсон байна л даа. Үнэхээр бэлчээрийн зохистой хуваарилалт, ашиглалт, ийм юм байхгүй тохиолдолд малчин өрхийн тухай ийм юм хийнэ, тийм юм хийнэ гэхэд нэлээн хэцүү байгаа юм. 


Тэгэхээр энэ Хөдөө аж ахуйн яамны зүгээс энэ мал бүхий иргэдийн шилжилт хөдөлгөөн, төвийн бүс рүү чиглэж байгаа шилжилт хөдөлгөөнийг яах ёстой юм. Төвийн бүсэд бий болсон энэ бэлчээрийн ачааллыг бууруулах тал дээр ер нь юу хийж байгаа юм бэ? 


Гуравдугаарт нь, бэлчээрийг ер нь цаашдаа яах юм. Одоо эзэмшүүлэх юм уу? Ашиглуулах юм уу? Өмчлүүлж өгөх юм уу гэдэг асуудал байгаа юм. Тэгээд бас манай нэр бүхий гишүүд нөгөө газар тариалангийн бүс нутагт бэлчээрийн мал аж ахуй эрхлэхгүй байх. Тэгээд эрчимжсэн хөдөө аж ахуйн бүс нутаг бий болгох тухай хуулийн төсөл бэлэн болгосон гэсэн. Энэ нь бас энэ асуудалтай Хүнс, хөдөө аж ахуй, хөнгөн үйлдвэрийн яам ямар бодол санаатай байгаа юм бэ гэж. 


Гуравдугаарт нь, яах вэ малчдын талаар ингээд төрөөс баримтлах бодлого гээд юм гарах юм шиг байна л даа. Ер нь тэгээд энэ одоо цаашдаа энэ хуурайшилт, цөлжилтийн энэ нөхцөлд малчин өрх маань өөрсдөө бас энэ бодлогын хүрээнд сүргийн бүтцээ янзлах, тодорхой хэмжээний даац бүхий бэлчээр, тодорхой тооны бүтэцтэй тийм малтай байх талаар ямар бодлого баримтлах ёстой юм бэ? Би бодохдоо бол манай улсын бэлчээрийн даац бол жилийн дөрвөн улиралд байнгын нэмэлт ачаалалтай ажиллаж байна л даа. Жишээлэх юм бол бид ойролцоогоор нэг хонин толгойд шилжүүлснээр 60 сая толгой малын даацтай бэлчээртэй гэж байна. Тэгээд одоо бол би хонин толгойд шилжүүлснээр бараг 80 сая мал байгаад байгаа байхгүй юу. Үүний 20 сая нь ямаа байгаад байгаа юм. 


Тэгээд энэ малчдын талаар баримтлах бодлого дотор яг энэ сүргийн бүтцийг яах юм, бэлчээрийн даацыг яах юм бэ гэдэг асуудлыг оруулахгүй болох цаашдаа өдөр ирэх тусам, жил ирэх тусам энэ малчин өрхийн аж амьдралын байдал хэцүүднэ. Тийм учраас буцаад тэр ашиглалтгүй байгаа тэр хязгаар нутгаас нүүж ирээд байгаа улсуудыг буцааж тэр нутагт нь аваачих, тэр бүс нутагт мал аж ахуй эрхлэх бололцоог нь бүрдүүлэх тал дээр Хүнс, хөдөө аж ахуйн яам юу бодож байгаа юм бэ? Тэгэхгүйгээр одоо ингээд төв дээрээ шавж ирчихээд төвийн бүсийн хэдэн аймгийн уулын ам болгонд өвөлжөө бариад, түүнийг малчдад эзэмшүүлээд явна гэх юм бол энэ цаашдаа тийм бодлого биш гэж бодоод байгаа юм. Энэ дээр Хөдөө аж ахуйн яам ямар бодлого барьж байгаа юм бэ гэсэн ийм асуулт байна. 


Б.Батбаяр: - Т.Бадамжунай сайд хариулна. 


Т.Бадамжунай: - Су.Батболд гишүүний асуултад хариулъя. Манай нөхдүүд бас орхигдсон нэмэхээр юм байвал нэмээрэй. Нэгд нь, мал өрх гэж аль өрхүүдийг хэлж байна вэ? Өнөөдөр бодит амьдрал дээр байгаа таны хэлсэн тийм олон малтай, туслах малчдаар малаа үндсэндээ харуулдаг, өвлийн дүн хүйтэнд нь төв бараадаад зунд хөдөө гардаг ийм бүтэц бол бий болсон байгаа амьдрал дээр. 


Тэгээд нийт бид 171.1 мянган өрх гэдэг, яг улсын дүн бүртгэлээр мал тоолуулж малтай өрх гэдэг энэ категорид хамаарсан өрх айлуудын тоогоор хэлж байгаа. Тэгэхээр энэ айл бол бас орж байгаа гэж хэлэх байна. 


Хоёрт нь, бэлчээрийн зохистой хуваарилалт, бэлчээрийн шилжилт хөдөлгөөн, энэ талаар юу бодож байна вэ? Энэ бэлчээрийг цаашдаа яах вэ гэсэн энэ бэлчээртэй холбогдсон асуулт гарч ирж байна. Тэгэхээр энэ малчдын талаар төрөөс баримтлах бодлогыг хэрэгжүүлэх зорилгоор батлах тухай энэ бичиг баримтыг дагаж бидний ойлгож байгаагаар 14 хууль дээр шинээр буюу өөрчлөлт орж гарах юм. Энэ дотор бэлчээртэй холбогдсон хууль нь бол Газрын тухай хуулийн нэмэлт, өөрчлөлт байгаа. Газрын төлбөрийн тухай хуулийн нэмэлт, өөрчлөлт байгаа. Энэ дээрээ бид бэлчээрийн ашиглалт, зохицуулалтын тухай хуулийг, бэлчээр ашиглалт зохицуулалтын байдлыг хуульчилж тогтооё гэсэн ийм бодолтой байгаа. 


Ер нь энэ бэлчээрийг малын бүтэц, даацтай нь уялдуулж хийх талаас энэ Засгийн газраас онцгой анхаарч байгаа. Энэ жил яамны шинэ бүтэц, зохион байгуулалт дотор сүүлийн хэдэн жил үндсэндээ бэлчээрийг бие даасан хэлтэс, мэргэжлийн удирдлагаар хангаж, тэдний талаас хөөцөлдөх тал дээр дутмаг байсан талтай. Одоо бол бүхэл бүтэн бие даасан хэлтэстэй болсон. Энэ хэлтсээрээ бид оны эхнээс өнөөдрийг хүртэлх хугацаанд улсын хэмжээнд байгаа бэлчээр ашиглалтын газрын зураглалыг газрын албадуудтай хамтарч хийлгэж байгаа. Тэгээд яг бодит байдал одоо ямар байна вэ гэдгийг тодорхой гаргах суурь судалгаа юмнуудыг хийж байгаа. 


Тэгээд бэлчээрийн менежментийг сайжруулах тухай бас олон улсын байгууллагын шугамаар төсөл бас хэрэгжиж эхэлж байгаа. Энэ төслийг бид цаашид улам өргөжүүлэх талаар бас санал бодлыг уламжилж байгаа. Тэгээд гол нь бэлчээрийг бид нэгдүгээр хууль эрх зүйн талаас нь хангах, нөгөө талаас нь хамгаалахын хажуугаар ашиглалтаа сайжруулж ургамалжуулах, бэлчээрээ өөртөө хашаажуулж хамгаалах, нөхөрлөл хамтлаг болж нийлж нэгдэж тэр талаа ашиглах, бүс нутгууд отрын бүс нутаг бий болгох зэрэг ийм холбогдох арга хэмжээнүүдийг авч байгаа. Энэ санаанууд энэ дотор тусаж байгаа. 


Газар тариаланд мал аж ахуйн эрчимжсэн, газар тариалангийн бүс нутагт мал аж ахуйн талаар хориглосон чиглэлтэй хууль гарах гэж байна гэсэн зүйлийг тодотгож асууж байна. Тэгэхээр тэр нь дээр мал байлгахгүй гэсэн зүйлүүд биш, газар тариалангийн бүс нутагт мал аж ахуйн эрчимжсэн аж ахуй байна. Тэгээд тэр бол бүхэлдээ газар тариалан, мал аж ахуйн эрчимжсэн бүс байх юм гэсэн ийм хуулийн төслийг гишүүд өргөн барьсан байгаа. Засгийн газрын хурлаар дэмжиж санал өгсөн. 


Б.Батбаяр: - Н.Ганбямба гишүүн асуултаа асууя. 


Н.Ганбямба: - Мал аж ахуйн талаар баримтлах бодлогын гол төв нь малчдын талаар төрөөс баримтлах бодлого л доо. Маш чухал асуудал бид хэлэлцэж байгаа юм. Тэгэхээр зарим улсууд бас бичиж байгаа байдаг юм. Бүх иргэд, Монгол Улсын иргэдийн нэг хэсэг нь гэж. Гэтэл яг нарийндаа онцлог салбар, онцгой салбар. Зах зээлийн эдийн засаг, ер нь үе дамжсан, олон зуун жилийн турш эдийн засгийн гол салбар болж ирсэн энэ нүүдлийн мал аж ахуйн технологи бол өөр, дэлхийд өөр газар байдаггүй ийм сонин технологи. 


Одоо бид нар энэ талаар баримтлах гол бодлого бол малчдын орлогыг нэмэгдүүлэх асуудал өнөөдрийн энэ юун дотор орж ирэх ёстой юм. Малчдын орлогыг нэмэгдүүлэх, одоогийн авч байгаа хүн амын бодит орлого дотор малчдын орлогыг тусгайлан судалсан тийм судалгаанууд байна уу? Одоо түүхий эд шиг хямдхан юм алга. Түүхий эд боловсруулдаг үйлдвэрүүдийг бид яриад байдаг яриад байдаг орон нутагт байгуулж чадаагүй байгаа. Тэгэхээр малчдын гол юм бол ерөөсөө л орлогын эх үүсвэр, нийгмийн хамгаалал, хөдөлмөр хамгаалал, маш олон асуудлын дотроос бүр хамгийн гол юм бол энэ орлогын эх үүсвэр. Тэгээд ер нь авч явуулж байгаа бодлогууд бол дандаа төв суурин газар луу чиглэдэг шүү дээ. 


Одоо энэ Өвөрхангай, Өмнөговьд болсон энэ айхтар гамшигт нэрвэгдсэн, олон эрдэнэт хүний амь эндлээ, сүйдлээ. Тэгээд талийгаачдын ар гэрийнхэн ярьж байгаа нь энэ нэг их өндөр үнэтэй утас бариад байдаг. Аваад л бариад яваад байдаг. Ямар ч нэмэр болсонгүй гэж. Ерөөсөө хөдөө аж ахуйн үйлдвэрлэлд бол одоо хөрсөнд буусан тийм техник, технологи биш л байхгүй юу. Бүгд төв суурин газар луу чиглэсэн ийм л юм явж ирсэн шүү дээ. Өөрөөр хэлэх юм бол үүрэн телефоны нэг компани гэхэд 40, 50 тэрбум төгрөгийг бидний хармаанаас авдаг. Бүх компаниудыг оруулах юм бол зуу зуун тэрбум төгрөгийн бараг ашиг олж байдаг, орлого олж байдаг ийм юм чинь малчдад очдог байхгүй юу. 


Тэгэхээр зэрэг эцсийн эцэст өнөөдөр энэ бодлогыг хэрэгжүүлэхийг тулд миний асууж байгаа тэр судалгааг тодруулж хэлнэ үү? Дээрээс нь Монголын мал бол генетикийн потенциал 25.0 хувь гэдэг байх аа П.Баянмөнх өө. 25.0 хувь өндөр ашиг нь, хамгийн дээд зэргээр ашиглах юм бол 25.0 хувь л нэмэгдэх. Тэгээд хямд өртгөөр мах, сүү, ашиг шим үйлдвэрлэдэг энэ нүүдлийн мал аж ахуйн технологи, энийг дагасан соёл иргэншил дэлхийд өөр байхгүй. Ганцхан сондгой. Цорын ганц соёл иргэншилтэй. Гэтэл яг нарийндаа өнөөдөр тавьж байгаа улсууд янз бүрийн саналууд энэ нүүдлийн мал аж ахуйн технологийг эвдэх, магадгүй устгах саналууд их явж байгааг бид мэдэж байгаа шүү дээ. Бүр томоохон албан тушаалтнууд хүртэл эрчимжсэн мал аж ахуй болгоно гэж ярьж байх юм. Энэ чинь юу гэсэн үг юм бэ? Эрчимжсэн мал аж ахуй чинь төв суурин газрыг дагаж төвлөрсөн хүн амд мах, сүүгээр хангахад зориулсан өндөр өртөгтэй, өндөр ашиг шим, тэрийг дагасан өндөр өртөгтэй тусдаа технологи шүү дээ. Биднийх шиг одоо энэ олон зуун жил явж ирсэн энэ нүүдлийн мал аж ахуйгаа хамгаалах, бүр болж өгвөл хөгжүүлэх асуудал төр, засгийн бодлогын төвд тавигдах ёстой. 


Энэ мах идэж, сүү уухаас өөр юм мэддэггүй улсууд бичдэг байх. Ерөөсөө л нүүдлийн мал аж ахуй байхгүй болгоод л, тэгээд л эрчимжсэн мал аж ахуй болгох юм шиг яриад байх юм. Шал өөр технологийг аваачиж нүүдлийн мал аж ахуйтай хольж хутгаж уг нь болохгүй юм. Тийм учраас өнөөдрийн, энэ оруулж ирэхдээ та нөхдийг маш их нарийн судалгаатай оруулж ирсэн байх гэж би хэд хэдэн судалгаануудыг тодруулж асууж байгаа юм. 


Нэгдүгээрт нь, энэ нүүдлийн мал аж ахуй маань өнөөдөр бэлчээр багтахгүй байна гэдэг. Яг нарийндаа хонин толгойд шилжүүлснээр 80 сая мал багтах бэлчээр байгаа. Үлдээд байгаа. Ухаж төнхөөд, цөлжөөд бэлчээрийн хэмжээ багассан ч гэсэн өнөөдөр 80 сая хонин толгойд шилжүүлсэн мал. Гэтэл өнөөдрийн 43 саяыг хонин толгойд шилжүүлэхээр 65 сая орчим байна уу даа П.Баянмөнх өө. Энэ орчим мал байна. Тэгэхээр манайд бэлчээр нь байгаа юм байна. Гэтэл яг нарийндаа ус байхгүй. Ус цэг байхгүй. 33.0-хан хувь нь устай байгаа шүү дээ. Бэлчээр бол манайд байгаа юм. Бэлчээр нь байгаа юм. Ганцхан усгүйгээсээ болоод гол цөөрөм ширгээд, дээрээс нь нөгөө эргэдэг худгийг чинь одоо төмөрт ачаад байшингийн тулаас хийгээд дуусгасан байгаа шүү дээ. 


Тэгэхээр өнөөдөр бэлчээрийн усжуулах асуудал гол асуудал болж тавигдах ёстой. Энэ нүүдлийн мал аж ахуйг их шүүмжилдэг улсууд байдаг. Үгүй ээ, энэ чинь үеийн үед байх ёстой юм. Дэлхийг хамарсан энэ хэдэн том өлсгөлөнд хамрагдаагүй цорын ганц улс Монгол байдаг гээд гадаадын судлаачдын анхааралд орсон технологи шүү дээ. Энэ технологийг бид цааш нь үргэлжлүүлж авч явах ёстой юм. Гэтэл өнөөдөр бодлогын гадна хаягдчихаад байгаа юм. Өнөөдөр энэ бэлчээрээ бид зөв зохистой ашиглаж чадвал, усжуулж чадах юм бол нүүдлийн мал аж ахуйг сэргээх боломж байгаа юм. 


Дээрээс нь Хятад шиг хашаажуулна гэдэг санал бас гарч ирээд байгаа юм. Энэ нүүдлийн мал аж ахуйн технологийг устгана. Энэ хашаажуулах бодлого чинь. Энэ чинь ган зуднаас гарсан технологи болохоос биш энэ чинь бараг социализмын үед энэ хашаа саравчийг бий болгосон гэж өвөгчүүл ярьдаг байсан шүү дээ, дээр үед. Өөрөөр хэлэх юм бол ган, зуднаас гарч нүүдэг, хаана өвсний соргог, усны тунгалаг байна гээд нөгөө Дондогийн Цэгмэд гуайн номонд гардаг шиг ийм технологи байхгүй юу. Гэтэл яг нарийндаа энийг аваачиж хашаажуулна гэдэг бол аюултай бодлого шүү. 


Тэгэхээр зэрэг бид одоо энэ мал аж ахуйн талаар барих бодлого бол цөм нь малчдынхаа талаар авч явуулах арга хэмжээ, дээрээс нь малаа чанаржуулах, нэгжээс авах ашиг шимийг нэмэгдүүлэх л бодлого. Энийг л цогцоор авч явуулж чадах юм бол. Тэгээд орлогыг нь нэмэгдүүлэхийн тулд бид жижиг, дунд үйлдвэрүүдийг байгуулах талаар ямар бодлого энэ дотор сууж орж ирэв гэдгийг бас тодруулж асуумаар байна. Жижиг, дунд үйлдвэр рүү. Ялангуяа малын түүхий эдийг боловсруулах, хонины ноос, арьс ширийг боловсруулах энэ бодын хөөвөр хялгасыг боловсруулах, энэний зах зээлийг судалсан юм байна уу? Энэ малчдын орлогыг нэмэгдүүлэхтэй холбоотой ямар судалгаа байна. Энэ бодлого дотор ямар бодлого сууж өгөхөөр байна. 


Эцэст нь энэ бодлогыг хэрэгжүүлэхэд гарах санхүүгийн эх үүсвэр хаанаас гарах вэ? Тунхаглалын чанартай бодлогууд хэрэггүй. Хэрэгжих бодлого байх ёстой юм. Тийм учраас манай нүүдлийн мал аж ахуй бол олон зууны жилийн турш өлсгөлөнд хамрагдуулаагүй, Монголчууд мах, сүү, цагаан идээгээ байсан цагт өлсөж үзээгүй ард түмэн. Энэ нүүдлийн мал аж ахуйн технологийг хадгалж үлдэх, болж өгвөл хөгжүүлэх асуудал байгаа юм. Нэмэр болохгүй юм гэхэд нэрмээс болж болохгүй. Маш их нэрмээс болсон бодлого явдаг шүү дээ. Ерөөсөө л төв суурингийн хүн ам руу чиглэсэн бодлого л явж ирсэн. Одоо залуу малчид бол ер нь нийгмийн хамгаалал, нийгмийн даатгалын бодлогын гадна явж байна даа. Яг цагаа тулаад ирэхээр тэтгэвэр, тэтгэмжид хамрагдах малчид маш цөөхөн. Гээд аваад үзэх юм бол маш их юм байна. Хөдөлмөр хамгаалалтай холбоотой юм. Саяны тэр ган, зудтай холбоотой гарсан, телевиз, радиогоор элэг шимширмээр юм ярьж байна шүү дээ, талийгаачдын ар гэр. Холбоо гэхэд чинь ямар ч нэмэр болдоггүй ийм холбоо Монголд нэг их мөнгө хүүлээд байдаг. Тэгэхээр зэрэг яаж бид мал аж ахуйд энэ дэд бүтцийг чиглүүлэх юм. Гээд ингээд аваад үзэх юм бол малчдын талаар төрөөс баримтлах бодлого дотор цогц юм байх ёстой. Энэний судалгаа, тооцоо юу байна вэ гэдгийг тодруулмаар байна. Баярлалаа. 


Б.Батбаяр: - За асуултад хариулъя. 


Т.Бадамжунай: - Тэгэхээр П.Баянмөнх дарга дээр ер нь малчдаас гарч байгаа бүтээгдэхүүний нийт хэмжээ, үнэ, ер нь малчдад очдог орлогын нийт хэмжээ зэрэг тоонууд байгаа. Тэрийгээ нэмээд тодруулахаар бэлтгэж байгаарай гэж хэлмээр байна. Х.Золжаргал сайд бас тэр жижиг, дунд үйлдвэрлэлтэй холбогдолтой юм нь дээр бас саналаа бодож байгаарай. 


Ер нь бид олон судалгаа хийсэн л дээ. Тэгээд энэ малчдын талаар төрөөс баримтлах бодлогын бас нэг хавсралт эрх зүйн бичиг баримтууд нь бол тэр хөтөлбөрүүд байгаа. Энэ дээр 15 хөтөлбөр, төсөл, арга хэмжээ байгаа л даа. Малын үржлийн аж үйлчилгээ, хүртээмжийг сайжруулах, нэгжийн чадавхийг бэхжүүлэх хөтөлбөр гэж байгаа. Малын бүртгэл хөтөлбөр байгаа. Мах үйлдвэрлэх хөтөлбөр байгаа. Сүү үйлдвэрлэх хөтөлбөр байгаа. Арьс шир бэлтгэх хөтөлбөр байгаа. Ноос, ноолуур бэлтгэх хөтөлбөр байгаа. Малчдын орон сууц хөтөлбөр байгаа. Монгол гэр хөтөлбөр, Малчны боловсрол хөтөлбөр, Малчдын эрүүл мэнд хөтөлбөр, Мал өрх бүрийг цахилгааны эрх үүсвэртэй болгох хөтөлбөр, Хөдөө аж ахуйн машин, техник нийлүүлэх, лизинг, засвар үйлчилгээ, сэлбэгээр хангах тогтолцоо бүрдүүлэх хөтөлбөр. Орлого багатай малчдыг бусад төрлийн аж ахуй эрхлэх, бие даан бизнес хийх, ур чадварыг дээшлүүлэх хөтөлбөр. Хөдөлмөр эрхлэлтийг дэмжих үйл ажиллагааг орон нутгийн хөгжлийн бодлого, төлөвлөгөөтэй уялдуулан орлого багатай малчдыг өөр салбарт шилжин ажиллах, бизнес эрхлэлтийг дэмжих хөтөлбөр. Хөдөөгийн хүн амыг ахуйн болон ундны цэвэр усаар хангах хөтөлбөр зэрэг хөтөлбөрүүд бас энэ эрх зүйн бичиг баримтыг хэрэгжүүлэхэд бас холбогдож, дагалдаж байгаа юм. Дээр нь яг саяны асуусан асуултын тэр судалгаа, тоотой холбогдсон юмнуудыг П.Баянмөнх дарга тодруулаад хэлэх үү. 


П.Баянмөнх: - Н.Ганбямба гишүүний асуултад тодруулж хариулъя. За ер нь хэд хэдэн тоон дээр бид бас нэг тоотой болох ёстой юм. Өнөөдөр бол 43.3 сая мал сүрэгтэй байна. 2008 оны жилийн эцсийн тооллогоор. Энэ мал сүргээ хонин толгойд шилжүүлэх юм бол 67.9 сая хонин толгойд шилжсэн ийм мал сүрэг байгаа юм. 


Тэгэхээр Монгол Улс 2007 оны байдлаар 113.0 сая га бэлчээртэй. Тэгэхээр энэ 113.0 сая га бэлчээрт маань хонин толгойд шилжүүлснээр хэдий хэмжээний мал сүрэг одоо бэлчээрлэх боломжтой юм бэ гэсэн энэ судалгааг бас Хүнс, хөдөө аж ахуй, хөнгөн үйлдвэрийн яам эрдэмтдээр хийлгэдэг. Хамгийн сүүлд 2003 онд Мал аж ахуй, эрдэм шинжилгээний хүрээлэнгийн эрдэмтэн н.Цэрэндаш нарын багаар хийлгэсэн судалгаагаар Монгол Улс 86.0 сая хонин толгойд шилжүүлсэн малыг бэлчээрлүүлэх ийм бэлчээрийн даац боломж байна гэсэн ийм судалгааны дүн гарсан. Энэ 86.0 сая толгой даац хонин толгой гэдгийг бид одоо энэ эрх зүйн бичиг баримт боловсруулах эрх сурвалжаа болгож авч явж байгаа юм. 


Бэлчээрийн даацын хувьд бол бүс бүслүүр, аймаг орон нутаг, хүн амын төвлөрөлтэй холбоотойгоор харилцан адилгүй байгаа. Бэлчээрийн даацыг тогтоохдоо 100.0 га талбайд хонин толгойд шилжүүлснээр хэдэн мал оногдож байна гэдгээр тогтоодог. Одоогийн байдлаар хамгийн өндөр бэлчээрийн даацтай бүс нутгаар бол Орхон аймгийн бүс нутаг байгаа. 100.0 га талбайд ногдох хонин толгойд шилжүүлсэн мал бол 792 толгой мал байгаа. Улаанбаатар хот орчимд 233 хонин толгойд шилжүүлсэн мал оногдож байна гэсэн ийм тоонууд байгаа. Зүүн баруун бүс гээд тэгэх юм бол 100.0 га талбайд 55 байдаг юм уу, 60 байдаг юм уу ийм харилцан адилгүй байгаа юм. 


Тэгэхээр энэ даацыг бид бүс бүслүүр, хүн амын суурьшилтай холбож бас ярих хэрэгтэй байгаа юм. Дээр нь Н.Ганбямба гишүүн энэ малчдын амьжиргаа, малын орлого, эх үүсвэрийн талаар тодорхой судалгаанууд байна уу гэж асуусан. Энэ чиглэлээр 60 гаруй судалгааны эх сурвалжийг энэ бичиг баримтыг боловсруулахдаа бид судалсан. Тэгэхдээ эндээс хоёр гол томоохон судалгааг бид бас нэлээн анхаарч үзсэн. Энд бол 2006 онд Японы ЖАЙКА байгууллагын хийсэн малчин өрхийн талаар явуулсан судалгаа байгаа юм. Энэ судалгаагаар аваад үзэх юм бол 101-аас 200 малтай малчин өрхийн зарлага нь орлоготойгоо ойролцоо. Зөвхөн амьжиргааны наад захын хэрэгцээг хангахаас бус малчдын хүүхдийн боловсрол эзэмших, их дээд сургуулийн хүүхдийн сургалтын төлбөр хийх мөнгө нь үлдэхгүй байна гэсэн ийм судалгааг гаргасан байгаа. 


Өөрөөр хэлбэл 100 толгой малтай өрх бол үндсэндээ өрхийнх нь орлого хасах гарч байна гэсэн ийм судалгааны дүн байгаа юм. Мөн 2007 онд малчдын амьжиргааны түвшинг тогтоох судалгааг дэлхийн банкнаас хийсэн. Энэ судалгаагаар малчин өрхийн ам бүл дотор хүүхэд хөгшдийн тоо хэдий чинээ олон байна төдийчинээ ядуурлын түвшин өндөр байх магадлалтай гэсэн дүгнэлтийг гаргасан бөгөөд хөдөлмөрийн чадваргүй хүмүүсийн хувь ихсэх тутам энэ хамаарал урвуу болж байна гэсэн ийм судалгааны дүнг гаргасан байна. 


Мөн манай яамны судалгаагаар нийт малчин өрхийн 54.7 хувийг 101-ээс 500 малтай өрхүүд эзэлж байгаа бөгөөд тэдэнд улсын хэмжээний нийт малын 54.0 хувь нь өмчлөгдөж байна гэсэн бас ийм судалгааны дүнгүүд байгаа. За баярлалаа. 


Н.Ганбямба: - Ганцхан зүйл тодруулъя. Энэ генефонд хуучин системийн үед чинь арван хэдэн үүлдэр угсаа бий болж байсан гэдэг байхаа? Одоо...


П.Баянмөнх: - 40 гаруй үүлдэр омгийн малыг бий болгосон. 


Н.Ганбямба: - Одоо бараг танигдахгүй болж. Энэ малтай өрх энгийн нөхөн үйлдвэрлэл явуулах боломж байна. Малын тоо толгой. Хэдэн толгой малаас дээшээгээ өргөтгөсөн нөхөн үйлдвэрлэл явуулах тооцоо байна? Одоо мянгат малчид бол ямар хэмжээнд байна? Хэдэн мал хүрч байж энгийн нөхөн үйлдвэрлэл явуулах боломж байна? 


П.Баянмөнх: - 100-аас 500 малтай өрх бол энгийн нөхөн үйлдвэрлэл. 500-гаас дээш малтай өрх бол өргөтгөсөн нөхөн үйлдвэрлэл явуулах боломжтой. 


Н.Ганбямба: - 100 толгой мал энгийн нөхөн үйлдвэрлэл болж чадах уу? 


П.Баянмөнх: - Ер нь 100-аас 500 гэсэн ийм судалгааг бид нар барьж байгаа. 


Б.Батбаяр: - Одоо Г.Занданшатар гишүүн асуултаа асууна. 


Г.Занданшатар: - Энэ малчдын талаар төрөөс баримтлах бодлого бол гарах цаг нь болсон байгаа юм. Гэхдээ энэ бодлогыг уншаад үзэхээр тунхаглал, зорилтуудын шинж чанартай. Яаж хэрэгжүүлэх юм, ямар төсөв мөнгө төлөвлөгдсөн юм гэдэг нь харагдахгүй байна л даа. Тэгэхээр энэ 20 жилийн хугацаанд хөрөнгө мөнгөний эх үүсвэр бодитой тодорхой ажил хэрэг болж, эцсийн дүндээ малчдын аж ахуй, амьжиргаа сайжрахаар ийм яг тодорхой стратеги, арга замууд нь юунд байна вэ гэж асуумаар байна, нэгдүгээрт. Төсөв, тооцоо юмнуудыг нь нарийвчлан танилцуулаачээ. Нэг баахан хөтөлбөр батлаад байдаг. Сүүлдээ мянган хөтөлбөрийн орон болох гээд байх шиг байгаа юм. Зөндөө л хөтөлбөр батлаад байх юм. Хөдөө аж ахуйн талаар төрөөс баримтлах бодлого гээд олон л бодлогын баримт бичгүүд бий. 


Тэгээд энэ төсөл, хөтөлбөрүүд ер нь амьдрал хэрэгжих үндэс суурийг нь сайн судалж үзсэн үү? Яаж хэрэгжүүлэх юм бэ? Стратеги арга хэмжээ нь юу юм бэ гэсэн нэг асуудал байгаа юм. Тэгээд энэ стратеги, арга замын хувьд бол одоо жишээлбэл хуучин нэгдэл шиг хоршоо, малчдын бүлэг байгуулаад явъя гэж нэг хэсэг үзэж байсан. Энэ дүгнэлтүүдээр болохоор одоо бүгдийг нь хамаад явсан. Тэд нар нь олигтой хэрэгжихгүй байгаа. Ер нь энэ малчид энэ талын нэг тархсан нүүдлийн мал аж ахуй хэвээрээ байх юм бол талын нэг тархсан байдлаараа явах юм уу? Малчдын бүлэг, малчдын холбоо байгуулж энэ бусад улсуудын хөдөө аж ахуйн фермерүүдийн туршлага бол дандаа нэгдэж, нягтарч, хамтарч ажиллаж, дээр нь хөдөө аж ахуйн холбоод хүчтэй дэмжлэг үзүүлж байж л хэвийн үйл ажиллагаа явуулаад байгаа юм л даа. Хэрэгжүүлэх арга зам нь ерөөсөө их, яаж энэ малчдын аж ахуйг сайжруулах юм. Тийм нөхцөлийг бүрдүүлнэ гээд тавьсан байгаа байх юм. Тухайлах юм бол энэ ноос, ноолуур бэлтгэл хөтөлбөр хэрэгжүүлнэ гээд байж байгаа юм. Ноос, ноолуурыг яаж бэлтгэдэг, малын гаралтай түүхий эд бэлтгэлийг ахиуц үнээр яаж авдаг, тэрийг боловсруулдаг болгох юм. Энэ талаар тодорхой стратеги бодлого байна уу? 


Малчдыг гурил, будаа, өргөн хэрэглээний бараагаар яаж хангаж байх юм? Тийм бодлого байна уу? Хуучин худалдаа бэлтгэлийн ангийн тогтолцоо дампуураад унасан. Одоо дуртай дургүй ченжийн гар дамжсан ийм л нөхцөлөөр бүх бэлтгэлийн ажиллагаа хийгдэж байна шүү дээ. Тийм учраас энэний цаана үйлдвэржүүлэлтийн бодлоготой уялдах ёстой. Тэгэхээр малчдын талаар төрөөс баримтлах бодлого бол бас нөгөө талдаа үйлдвэрийн бодлоготой уялдах ёстой. Энэ бол Хүнс, хөдөө аж ахуй, хөнгөн үйлдвэрийн яамнаас боловсруулж байгаа бодлого. Мал аж ахуйн түүхий эдийг боловсруулдаг хөнгөн үйлдвэрүүдийг хөгжүүлэх асуудалтай уялдах ёстой. Тэгээд энэ мэтчилэн энэ стратеги, зураг нь, арга зам нь харагдахгүй баахан хүслүүдийн жагсаалт, баахан зорилгууд жагсаалт болчихоод байна. Ямар арга замаар яаж хэрэгжүүлэх юм гэдгийг нь тодорхой тайлбарлаж оруулах бололцоо байхгүй юу? 


Х.Золжаргал: - Г.Занданшатар гишүүний асуултад хариулъя. Маш зөв асуулт тавилаа. Малчдыг ер нь бол манай энэ малчдад төрөөс баримтлах бодлогод хоёр гурван суурь тийм арга хэмжээ байгаа. Одоо манай малчид талаар нэг тарж амьдарч байгаа, зохион байгуулалтад ороогүй байгаа учраас малчдад төрийн үйлчилгээг хүргэхэд их хүндрэлтэй, зардал өндөртэй. Энэ орон зайг нь ченжүүд гэдэг хүмүүс эзэмшсэн байгаа. Тэгэхээр малчдын хамгийн гол нь нөгөө хамтарч, хоршиж ажиллах энэ үйл ажиллагааг төрөөс бодлогоор дэмжих, дэмжиж энэ малчдын хоршоог хөгжүүлснээрээ энэ хоршоо хоршоогоор нь энэ хүмүүсийг дэмжиж хөгжүүлэх гэсэн тийм бодлого байгаа. 


Нөгөө талаас үйлдвэржилт талаас нь авахаар манай малчид дээр байгаа, малчдын гар дээр байгаа түүхий эд нь үйлдвэрийн түүхий эд болоход их хүндрэлтэй. Яагаад гэвэл үйлдвэр гэдэг бол тодорхой нэг цэгт, тодорхой тогтмол хугацаанд байнга түүхий эдийн бөөгнөрөл үүсэж байх тохиолдолд тэрийг боловсруулах нь эдийн засгийн үр ашигтай болдог. Гэтэл манайд ингээд талаар нэг тарчихсан байгаа малчид нь цугларахаараа баялаг болдог, цуглаагүй байхдаа баялаг биш болоод байдаг. Үйлдвэрийн түүхий эдийн нөөц болж чаддаггүй тийм зовлон байгаа. Тэгэхээр малчдыг хоршуулах нь бас энэ хоршсоноороо нэг дор, нэг цэгт тодорхой хэмжээний бөөнөөрөө түүхий эдийг бөөгнүүлэх тийм боломж бололцоог бас бүрдүүлж байгаа. 


Хоёрдугаарт, түүхий эд бол тоо нь их байхаараа үнэ нь өсдөг, тоо нь цөөхөн байхаараа үнэ нь хямд байдаг. Тэгэхээр малчид маань, малчдаа ингэж хоршиж ажиллуулснаараа нэгдүгээрт нөгөө тооных нь хэмжээгээр үнэ нь нэмэгдэж малчдын орлого нэмэгдэнэ. Хоёрдугаарт, үйлдвэр талаасаа чанар стандартын асуудал хамтарч ингэж харилцан зохицуулах механизм нь үүснэ. Тэгэхээр энэ манай малчдаас төрөөс баримтлах бодлогыг малчдаа хоршуулаад тэгээд зохион байгуулалтад оруулж дэмжье гэсэн нэг гол үзэл санаа байгаа. 


Г.Занданшатар: - Нэг зүйл тодруулаадах уу? Одоо хоршооллыг хөгжүүлэх замаар малчдын амьдралыг сайжруулна гэсэн стратегитэй гэж ярьж байна шүү дээ, тийм үү. Тэгж ойлголоо. Тэгтэл чинь хоршооллыг хөгжүүлэх үндэсний хөтөлбөр гээд сүүлийн 8 жил батлаад хэрэгжээд өнөөдөр хэдэн хоршоо аль суманд хамгийн амжилттай үйл ажиллагаа явуулж байна вэ гэхээр олигтой дүр зураг байхгүй байгаа шүү дээ. Тэгээд одоо малчдын холбоо, сумын бүх малчдыг нэгтгэсэн суурин малчдын холбоо, аймгийн малчдын холбоо, улсын малчдын холбоо гэж нэгдсэн бүр төрөөс зохион байгуулж ийм хэлбэрт оруулахгүй бол энэ хоршооллын замаар хөгжүүлнэ гэдэг чинь 8 жил яваад ямар ч үр дүнд хүрээгүй бодлогыг ахиж оруулж ирж байгаа бол энэ бас алдаатай л байна даа. 


Х.Золжаргал: - Нэг тайлбар өгье. Сүүлийн үед амжилтгүй хөгжиж байгаа хоршоо байгаа. Тэгэхдээ амжилттай хөгжиж байгаа маш олон хоршоо байгаа. Хоршоодын хөгжих нэг үндэс нь бол бэлчээрийн газрын харилцааны асуудал дээр байгаа. Манай энэ малчдад төрөөс баримтлах бодлого дээр хэрвээ хоршоо байгуулаад өөрсдөө хүсэх юм тодорхой хэмжээний бэлчээрийг одоо хоршоонд нэгдсэн малчдын бэлчээр гэж хүлээж авч болохоор тийм бодлого оруулсан байгаа. Нийт бэлчээрийг тэр чигээр нь хувьчлахгүйгээр. Гэхдээ хоорондоо сайн дураараа нэгдээд хоршсон малчид өөрийнхөө бэлчээрийг өөрсдөө ингэж эзэмших эрх зүйн нөхцөлөөр нь бүрдүүлж, тэр замаар тэр хоршоог бэлчээрийн газрын харилцаатай нь холбож хөгжүүлье гэсэн тийм юутай байгаа. 


Б.Батбаяр: - Баярлалаа. Одоо дэс дараагаараа. П.Алтангэрэл гишүүн асууна. 


П.Алтангэрэл: - Тэгэхээр энэ малчдын талаар төрөөс баримтлах бодлого, энэ төр бол нэг ийм бодлого оо тодорхойлох цаг болсон. Гарцаагүй. Тэгэхээр зүгээр ер нь бол бид нар чинь малчидтай уулзахдаа хэн нь ч байсан, сайд дарга ч байсан, хэн нь ч байсан за мал сайн уу гэж уулздаг болохоос биш бие сайн уу гэж уулздаг юм сүүлийн үед байхгүй болсон шүү дээ. Тэгээд энэ бодлого бол ерөөсөө сүүлийн хэдэн жил бол мал л яриад байснаас биш малчныхаа тухай бид ерөөсөө ярьсангүй. 


Тэгэхээр энэ чиглэлд ийм бодлого тодорхойлох бичиг баримт боловсруулж байгаа нь зөв юм. Гэхдээ энэ дээр би бас нэг асууж тодруулах зарим нэг зүйл байна. Нэгдүгээрт, бид нар нэг ийм бодлого оо тарамдуулдаг нэг юм яваад байгаа юм л даа. Малчдын талаар төрөөс баримтлах бодлого гэхээр зэрэг энэ бичиг баримт бол 5 бүлэг, 13 хэсэг, 62 заалттай юм байна. Тэгэхээр малчдын талаар төрөөс баримтлах бодлого гэдэг тэр бодлого оо 65, 62 зүйлд л ингээд тараагаад хаячихаж байгаа байхгүй юу. Тэгэхээр яг юунаас эхлэх вэ, ямар асуудлыг нь түрүүлж барьж аваад шийдчихвэл бусад нь салбарлаад шийдчих боломжтой вэ гэсэн энэ чиглэл рүүгээ хандуулмаар байгаа юм. Миний бодлоор бол энэ бичиг баримт бол бараг 4, 5 заалттай ийм бичиг баримт байхад л бараг болохоор ийм байгаа юм. 


Тэгээд өчигдөр би бүлгийн хурал дээр хэлж байсан юм. Ерөөсөө энэ бэлчээрийн асуудлыг эхэлж барьж авч шийдэхгүйгээр бусад асуудлыг шийдэх тухай яриад ч хэрэг байхгүй. Боломж ч байхгүй. Тэгэхээр ерөөсөө яг тэр үндсэн энэ малчдын талаар, малчдын талаар төрөөс баримтлах бодлогыг хэрэгжүүлэхэд эхний ээлжинд ямар асуудлыг хамгийн түрүүнд барьж авч шийдвэрлэвэл бусад нь хэрэгжих боломжтой вэ гэсэн тийм тодорхойлсон юм байна уу? Энэ нэг нийтлэг юм байгаа юм. Нэгдүгээрт. 


Хоёрдугаарт, энэ 16 мянган малчин одоо илүүдэлтэй байна гэсэн ийм тоог та нар судалгаагаараа гаргаж ирсэн байна лээ. 16 мянган малчин илүү байна гэж. Тэгэхээр малчид гэдэг чинь бас өөрсдөө ажлын байр бий болж хувираад байгаа, сүүлийн үед. Яг үнэндээ бол хот суурин газар ажил олдохгүй байгаа хүмүүс бол хөдөө гараад нэг малтай ах дүү нараа дагаад, тэд нар нь нэг малаа хариулуулаад, ойр зуур ажил хийлгээд, хувцас хунар өгөөд, хоол унд өгөөд тэжээгээд ингээд аваад явж байгаа юм. Тэгэхээр зэрэг тэр ажил олгогч, үйлдвэрлэгч гэдэг талаас нь энэ малчдыг дэмжих ямар бодлого энэ дотор сууж өгөв өө? Тэр 16 мянган малчин илүү байна гэдгийг яг ямар тийм тооцоо судалгааны үндсэн дээр та нар гаргаж ирэв. Жишээлэх юм бол хэдэн малд нэг малчин ногдоно гэдэг юм уу ийм судалгаа хийж байж энэ тоог гаргаж ирсэн байх гэж би бодоод байгаа юм. 


Гуравдугаарт нь, энэ саяны ярьсан бүх гишүүд асууж байна л даа. Ерөөсөө ямарваа нэгэн зүйлийг хийж хэрэгжүүлэхэд хамгийн нэгдүгээрт маш зөв эрх зүйн орчин байх ёстой. Маш зөв эрх зүйн орчин бүрдсэн байх ёстой. Ингэхийн тулд хамгийн түрүүнд ямар ямар хуульд шинэчлэлт хийх гээд байгаа юм. Ямар хуульд өөрчлөлт оруулах гээд байгаа юм. Ямар эрх зүйн орчин бүрдүүлэх гээд байгаа юм. Нөгөөх нь ямарваа нэгэн зүйлийг хийхэд заавал эдийн засаг, мөнгө санхүүгийн тооцоо хийж, тэрийг нь бүрдүүлж байж энэ хэрэгждэг. Гэтэл энэ 62 зүйлийг чинь хэрэгжүүлэхэд хичнээн хэмжээний хөрөнгө мөнгө шаардах гээд байгаа юм бэ? Энэ хөрөнгө мөнгөний асуудлыг яаж шийдэх гээд байгаа юм бэ? Хэдийнээс эхэлж хэрэгжих юм бэ? Мөнгө цаас нь тавигдана гэж, хэдийнээс тавигдах юм бэ? Иймэрхүү дөрөв таван асуултад хариулт авмаар байх юм. 


Б.Батбаяр: - Хэн хариулах вэ? 


Х.Золжаргал: - Эхнийх нь хаанаас эхлэх вэ гэдэг асуултад эхлээд хариулъя. Хаанаас эхлэх нь бол П.Алтангэрэл гишүүний хэлж байгаагаар бол бэлчээр, газрын харилцаанаас эхлэх нь зөв. Яагаад гэвэл бид бол хувийн малчид маань өөрийн хувийн өмчийн малыг төрийн өмчийн бэлчээр дээр одоо ингэж адгуулж байгаа. Тэгээд ер нь бол цөлжилттэй холбоотойгоор ч ярихад хэн олон малтай, хэн олон ямаатай нь төрийн өмчийн бэлчээрээс илүү ашиглаж чаддаг, хэн цөөхөн малтай, хэн одоо юутай нь төрийн өмчийн бэлчээрээс бага ашиглаж чаддаг гэсэн нэг тийм эдийн засгийн хувьд жаахан буруу зарчим одоогийн байдлаар хэрэгжиж байгаа. 


Хоёрдугаарт, сүүлийн үед малчдын хоршоо, сайн дураараа нэгдэж хөгжиж байгаа гэж би түрүүн хэлсэн. Энэ хоршоодыг дэмжиж одоо цааш нь хөл дээр нь босгохын тулд хамгийн түрүүнд бэлчээрийнх нь асуудлаар одоо миний түрүүний хэлснээр бэлчээрийг нь эзэмшүүлэх асуудал гарна. Монголын бүх бэлчээрийг эзэмшүүлэх гээгүй. Хүссэн хүссэн сайн дураараа өөрийнхөө оршин тогтнож байгаа, амьдарч байгаа газар нутагтаа бэлчээрээ одоо эзэмших эрхийг нь өгөхөөс энэ ажил хамгийн түрүүн эхэлнэ. 


Хоёрдугаарт, би сая түрүүн дурдсан. Бид бэлчээрээ бас хайрлаж хамгаалахын тулд ялангуяа сүргийн бүтцийг алдагдуулсан хэт тоо толгойны хойноос хөөцөлдсөн ямааны талаар бид бодлого барина. Тэгэхээр малчдынхаа ахуй амьдралыг доошлуулахгүйн тулд хүн амын орлогын татвар, малын хөлийн татвар гэдгээс чөлөөлөөд, манай энэ бодлогын хамгийн гол юм бол бэлчээрийн төлбөр гэсэн харин шинээр тийм ойлголт гарна. Үнэгүй бэлчээрийг үнэтэй болгоё. Үнэгүй учраас, цөлжилт үнэгүй учраас бэлчээр сүйдэж байна гэсэн ийм утгаар явж байгаа. 


Тэгээд энэ бэлчээрийн төлбөр дээр нэг ямааг хонин толгойд шилжүүлж тооцож байгаа энэ хэмжээг нэлээн өндөр тавьж өгч, одоо жишээлбэл сүргийн бүтцээр бол 4 хонинд юм уу, 3 хонинд 1 ямаа байхад болно гэсэн манай эрдэмтдийн өмнөх гарсан туршлагаар байдаг юм билээ. Тэгвэл энэ хэмжээнд нь бариулахын тулд ер нь 1 ямааг 3-аас 4 хонинд шилжүүлж тооцсон бэлчээрийн төлбөр тавъя гэсэн бас нэг ийм бодлого байгаа. Энэ хууль эрх зүйн орчноос бид үйл ажиллагаагаа эхлэх байх аа. Манай Улсын Их Хуралд бид энэ талаар та бүхэнд хуулийн төсөл, хуулийн өөрчлөлт оруулах байх. 


За 16 мянган малчин илүүдэлтэй байгаа гээд манай судалгаа, тооцоог манай П.Баянмөнх дарга арай тодорхой хариулт өгөх байх. 


П.Баянмөнх: - П.Алтангэрэл гишүүний асуултад нэмж хариулъя. Тэгэхээр бодлогын бичиг баримт маань ямар арга механизмаар хэрэгжих юм бэ гэдэг асуудал бас нэлээн давтагдаж байна. Тэгэхээр бид бол 3 төрлийн механизмаар энэ бодлогын бичиг баримтыг хэрэгжинэ гэж төлөвлөсөн байгаа. Нэгдүгээрт, тодорхой хуулиудыг одоо боловсруулж гаргахаар төлөвлөсөн. Ингээд хуулиар дамжиж энэ бодлогын баримт бичиг хэрэгжинэ. 


Хоёрдугаарт, Засгийн газраас энэ бодлогын бичиг баримтын хүрээнд одоо явж байгаа хөтөлбөрүүдээ шинэчлэх, шинээр хэд хэдэн хөтөлбөр гаргах ийм төлөвлөгөөтэй байгаа. 


Гурав дахь гол механизм бол энэ бодлогын бичиг баримтын нэгдүгээр үе шатанд хэрэгжүүлэх ажлын төлөвлөгөөг Засгийн газар баталж хэрэгжүүлэх ёстой. Энэ төлөвлөгөөний төслийг бас энэ бичиг баримтыг боловсруулсан ажлын хэсэг ажиллаад бэлэн болгосон байгаа. Энд Засгийн газрын энэ бодлогын бичиг баримтыг хэрэгжүүлэх нэгдүгээр үе шатанд одоо хийх ажлын төлөвлөгөөг бас гишүүдэд нэмж тарааж өгье. Тэгэх юм бол төлөвлөгөөн дээр бас тодорхой асуудлууд суусан байгаа учраас нэлээн ойлгомжтой болох байх гэж бодож байна. 


16 мянган малчны хувьд бол зүгээр олон улсын байгууллагын судалгаа байгаа. Олон улсын байгууллагын судалгааны дүн, мэдээ, дүгнэлт болгонтой бид санал нийлэхгүй байгаа. Заримтай нь санал нийлж байгаа. Зүгээр малчныг бол ажлын байр бий болгодог, өөрөө өөрийнхөө амьдралыг авч явдаг гэдэг утгаар нь бид нар бас 16 мянган малчин илүүдэлтэй байна гэдэгтэй яам санал нийлэхгүй байгаа. Гишүүнтэй адил саналтай байгаа. 


Б.Батбаяр: - Ц.Сэдванчиг гишүүн асуултаа асууна. Гишүүд товчхон асуугаарай. Хэлэлцэх эсэх тухай шүү дээ. 


Ц.Сэдванчиг: - Асуух асуулт давхардаж байна. Би зүгээр нэг хоёр зүйлийг л тодруулъя. Энэ малчдын талаар төрөөс баримтлах бодлого гэдэг энэ нэр томъёо бол их аятайхан сонсогдоод байгаа юм л даа. Тийм учраас гишүүд бол ерөнхийдөө дэмжээд байгаа юм. Гэхдээ энэ бичиг баримт маань тунхаглалын чанартай, эсвэл одоо юу гэдэг юм Засгийн газар ийм мундаг бодлогын бичиг баримт гаргасан гэсэн тайлан төдий болоод явчихвий гэдэг дээр их болгоомжлоод байгаа юм. 


Сая Т.Бадамжунай сайд нэлээн олон хөтөлбөрийн нэр ярьж байна. Иймэрхүү хөтөлбөрүүд бол зөндөө л байдаг шүү дээ. Тухайлбал ноолуурын талаар 1995, 1996 оны үед ноолуур 2000 хөтөлбөр гээд л боловсруулж байсан. 2004, 2005 оны үед ноолуурын талаар 2012 он хүртэл үйл ажиллагааны хөтөлбөр гээд л боловсруулж байсан. Бодит ажил хийгдээгүй шүү дээ. Иймэрхүү юм болчих юм биш үү? Ер нь ийм бодлогын бичиг баримт энэ хөтөлбөр бол нэг иймэрхүү тунхаглалын шинж чанартай болоод, нэг их мундаг ажил, Засгийн газрын сайд, яам нэг мундаг ажил хийсэн ийм сурталчилгаа болоод явчихдаг шүү. Тэгэхээр яг бодитоор ямар ажил хийгдэх юм? Тухайлбал ямар хууль гарах юм, тийм ээ. Хууль гараад явчихвал арай өөр байх л даа. Хуулиа биелүүл гээд Их Хурлын гишүүд шаардаад байх байх. Тэгэхээр яг бодитоор ямар ажил хийгдэх юм бэ? Ямар хууль гарах юм бэ? Тухайлбал яг энэ бүрэн эрхийнхээ хугацаанд та нар яг юу хийх юм. Энэ сайхан нэр томъёо, бодлогын бичиг баримт боловсруулсан гэдгээр ингээд гишүүдийг хуураад, иргэдийг хуураад ингээд нэг шоу болоод өнгөрөх юм биш биз. 


Б.Батбаяр: - Болсон уу? Хэн хариулах вэ? Хоёр сайдаас..


Х.Золжаргал: - Миний түрүүний хэлсэн Бэлчээрийн тухай хууль хийгдэнэ. Малчдыг даатгалд хамруулж байх тухай хууль хийгдэнэ. П.Баянмөнх дарга алив хуулийн жагсаалт хэлээд өгөх үү. 


П.Баянмөнх: - Ц.Сэдванчиг гишүүний асуултад хариулъя. Малчдын талаар төрөөс баримтлах бодлогыг хэрэгжүүлэх зорилгоор батлуулах хуулийн жагсаалт гээд 14 хуулийн жагсаалт дээр ажлын хэсэг тогтсон байгаа. Хамгийн түрүүнд бэлчээрийн тухай хуулийг шинээр боловсруулж гаргана. Фермерийн тухай хууль, Биржийн тухай хууль, Малын даатгалын тухай хууль, Газрын тухай хуульд нэмэлт, өөрчлөлт оруулах, Газрын төлбөрийн тухай хуульд нэмэлт, өөрчлөлт оруулах, Нийгмийн даатгалын тухай, Хөдөлмөрийн тухай, Хувь хүний орлогын албан татварын тухай, Малын гаралтай түүхий эд, бүтээгдэхүүнээс олох орлого, бүтээгдэхүүний чанарыг урамшуулах эрх зүй, эдийн засгийн зохион байгуулалтын арга хэмжээ авах чиглэлээр хууль. Малчдын бүлэг, нөхөрлөл, хоршоо болон фермерүүд дундын сан байгуулах, улмаар нутгийн иргэдийн санаачилгаар өөрийн санхүүгийн тогтолцоог бий болгох эрх зүйн орчин бүрдүүлэх хууль. Малчдын бүлэг, хоршоо, нөхөрлөлийн хэлбэрээр хамтын аж ахуй байгуулах эрх зүйн орчин бүрдүүлэх зэрэг 14 төрлийн хуулийг шинээр буюу одоо нэмэлт, өөрчлөлт оруулахаар төлөвлөсөн байгаа. 


Бэлчээрийн хуулийг бол бид одоо нэн тэргүүнд УИХ-д өргөн барьж хэлэлцүүлэх нь зүйтэй гэж үзэж байгаа. Түрүүчийн 4 жил УИХ-ын гишүүдтэй хамтарч Бэлчээрийн тухай хууль дээр ажилласан. Зүгээр гишүүдэд мэдээлэл өгөхөд Бэлчээрийн тухай хууль дээр манай малчид санал хуваагддаг. Бид бүх орон нутаг, аймаг, сумаар Бэлчээрийн тухай хуулийн төслийг хэлэлцүүлсэн. Мянган малчны чуулганд оролцож байгаа мянган малчнаас санал асуулга авсан. Энэ үеэр одоо санал хуваагддаг. Тэгэхээр энэ дээр бид бас дахиж ажиллах боломжтой. Нэлээн судалгаа, тооцоо, үндэслэл бүхий материал бэлэн байгаа. Энэ дээр одоо Их Хурлын гишүүд, Байнгын хороотойгоо хамтарч ажиллаад эхний ээлжинд оруулъя гэсэн бодол байгаа. 


За мөн эхний ээлжинд оруулах хуулиудын тоонд Хүн амын орлогын албан татвараас малчин өрхийг чөлөөлөх асуудлыг бид бас судалж байгаа. Тооцоо судалгааг нь хийсэн. Засгийн газрын мөрийн хөтөлбөрт суусан байгаа. 


Б.Батбаяр: - Баярлалаа. Одоо Р.Раш гишүүн асууна. 


Р.Раш: - Тэгэхээр асуулт давхцаж байна. Ийм асуудлыг Их Хурлаар хэлэлцэх болж байгаа бол одоо туйлын сайшаалтай. Хөдөө бол бид мартсан ийм хүмүүс. Сонгууль болохоор зэрэг л давхиж очдог. Махыг нь иддэг, сүүг нь уудаг. Одоо бол яах арга байхгүй энэ асуудлыг хэлэлцэж, бас бага боловч хөдөөгийн амьдралд зөөлөвч болох ийм асуудлыг шийдэх ёстой. Тэгээд энэ ярианаас харж байхад эхлээд тэр газраараа оролдъё гэдэг одоо туйлын зөв гэж ингэж ойлгож байна. Газраас ургасан ногоог мал иднэ. Малыг бид мах болгож, арьс шир болгож ашиглаж байгаа. Харин зүгээр бэлчээрийг тэр маргаад байгаа асуудлаа л одоо түргэн нэг тийш нь болгомоор байгаа юм. Эзэмших, эзэмшүүлэх үү. Зүгээр яг одоо амьдрал дээр бол өнөөдөр эзэмшиж болохгүй шүү дээ. Яг одоо малчны өвөлжөөг, түүний эргэн тойронд байгаа цаад тал нь одоо 3 километр газрыг, тэр орчмыг бол эзэмшиж болно. Эзэмшүүлэх хэрэгтэй гэж би ингэж ойлгож явдаг. Малчид тэгж ярьдаг юм билээ. 


Энэ асуудлаар ер нь тийм нэг их гучин хэдэн, жаран хэдэн асуудал, яах вэ бодлогын хүрээндээ байдаг юм байгаа биз. Заримыг нь бол өнөөдрөөс эхэлж шийдэж болохоор асуудлуудыг нь бүр түүж авч шийдвэр болгомоор байгаа юм. Тухайлбал тэр өвөлжөөний ойролцоо одоо нэг эргэн тойрныхоо хэмжээгээр 2-оос 3 километр газар хаших тухай асуудлыг нь нэгэнт Үндсэн чиглэлд бид оруулсан шүү дээ. Шууд шийдчихмээр байна. Одоо энийг өгнө гээд. Тэр торыг нь өгье. Тэр ухаандаа одоо тэр шонг нь өгье. Тэр барьж байгуулах энэ тэр асуудлаа бол малчид өөрсдөө л шийддэг юм байгаа биз. 


Хоёрдугаарт нь, энэ усжуулалтынхаа тухай асуудлыг. Бас тэгээд хамаагүй газар ус гаргана гээд энд тэнд ухаад төнхөөд байдгаа болимоор юм. Энийг бүр бодлогын хэмжээнд явуулмаар байгаа юм. Бэлчээр дээр нь аваачаад худаг ухчихдаг. Нөгөөх дээр нь одоо худаг цөөхөн бол мал овооролдоод, юун бэлчээр байх вэ тэгээд адилхан халцгай болдог. Энийгээ бүр ухаандаа одоо нэг тийш нь болгоод шийдэх юм аа энэ баримт бичигтээ суулгачихмаар байгаа юм. 


Гуравдугаарт нь, ер нь яах вэ энэ цаг агаартай тэмцэнэ гэдэг чинь одоо хэцүү л дээ. Бид чинь малаа олширлоо, тэр дундаа ямаа гээд ад үзсээр байгаад тэгээд тэнгэр сүүлийн хэд хоног сайхан тэгшлээд өгч байх шив дээ ер нь. Та нарт илүүдээд байгаа бол тэгээд бид нар янзлаад өгье гэсэн маягтай. Ер нь тэр нэг энэ цаг агаарын нөхөд одоо юу гэж үзэж байгаа вэ? Энэ жил, энэ зун ер нь хэр бороотой жил болох бол. Тоймлож байгаа тийм зүйл байгаа болов уу, үгүй болов уу? Яг бодлогын бичиг баримтад одоо ямар байдаг юм? Ямар ч байлаа гэсэн бид чинь нэг сүүлийн 2, 3 жил гайгүй ярьж байгаад тэгээд өнгөрсөн жилээс эхлээд бас л багасаад явчихлаа л даа. Нөгөө үр дүн муудаад. Энэ цаг агаарыг төлөвлөх, мал малчныг энэ байгаль, цаг агаарын эрсдлээс хамгаалах энэ ажил дээр бид олигтой юм хийж чадахгүй байгаа шүү дээ. Тэгэхэд ухаандаа одоо ямар байдалтай бид байж байна вэ? Энийгээ одоо энэ асуудал дээр бас нэг тусгаж өгвөл ямар вэ гэсэн асуулт юм уу, санал уу юм бодогдоод байна. 


За тэгээд цааш нь ерөөсөө малчны яриад байгаа чинь энэ нөгөө хөдөөгийн банкны тухай асуудал шүү дээ. Ерөөсөө банкны сүлжээ гэдэг юм чинь яах юм. Хөдөө аж ахуйн банкийг бол ганцхан банк одоо ганцаараа монопольдоод ингээд өндөр хүүтэй яваад байна гэж зарим нь хэлдэг. Зарим нь ухаандаа хөдөөг тэжээж байгаа банк чинь одоо ерөөсөө ХААН банк гэж ярьдаг. Энэ банкныхаа сүлжээ, үйлчилгээг хөдөө орон нутагт бэхжүүлэх талаар одоо энэ бодлогодоо нэлээн шингээж тусгаж өгөх нь зүйтэй гэсэн ийм ойлголт байна. 


Тэгээд шууд одоо ярихад бол тэр бодит орлого яах арга байхгүй үнэн. Бид нар үндсэн чиглэлдээ Засгийн газрын нөгөө хямралаас гарах төлөвлөгөөндөө тусгасан шүү дээ. Энэ дотооддоо борлогдохгүй байгаа түүхий эдийг гаргах асуудлыг чөлөөтэй болгоё. Тэр битгий хэл малыг хөлөөр нь гаргах тухай асуудлыг. Нэгэнт л мал илүүдээд одоо тэгж нүд үзүүрлээд байгаа юм бол гадагш нь гарах тухай асуудлыг чинь одоо тэгээд юуг нь бид харамлаад байгаа юм бэ? Яах вэ тэр малын өвчин энэ тэр. Авах гэж байгаа хүн бол янз бүрийн л маягласан юм хэлнэ шүү дээ. Тэгээд ойлгомжтой. Энийг нь чөлөөтэй болгоод өгчихмөөр байна. Тэр хонины ноосыг нь авдаггүй юм бол тэр ноолуурыг нь чөлөөтэй болгоод өгчихмөөр байна. Тэр арьс ширийг нь чөлөөтэй болгомоор байна. Гаргаг л дээ тэр Хятад руу яваг, тэр Орос руу яваг. Авдаг л юм бол өгмөөр байна. Тэгээд тэр үйлдвэрээ, сайхан байшингаа барьсны дараагаар ухаандаа болиулах, хязгаарлах тухай асуудлаа ярьдаг юм байгаа биз. Ийм тодорхой тодорхой юмнуудыг өнөөдөр амьдралд шаардагдаад байгаа юмнуудыг нь л одоо хиймээр байна. 


Энэ малчдын хүүхдийн сургалтын тухай асуудлыг одоо яах вэ гэдэг асуудал. Ерөөсөө тэгээд хөдөө аж ахуй чинь бол дотациар явах ёстой шүү дээ. Улс бол хөдөө аж ахуйг, мал аж ахуйг дотациар нь явуулах ёстой. Бид газар тариалангаа дэмжиж байна. Зүйтэй. Улс ухаандаа үр тариаг худалдаж авч байна. Хөдөө аж ахуй, газар тариалангийнхаа үйлдвэрлэлээс, компаниудаас худалдаж авч байна. Яг хэрэг дээрээ хөдөө хязгаар нутагт байж байгаа малчин дээр очиж байгаа килограмм гурил бол өсөөд л очиж байгаа шүү дээ. Тэгээд нэг талд нь бид ухаандаа одоо хөнгөлсөн гэж яриад байдаг. Нөгөө талд нь болохоор зэрэг ямар ч тэр ухаандаа одоо Засгаас хөнгөлөлтөө үзүүлж байгаа юм бол байхгүй. Одоо гурил бол ерөөсөө л байнга л өсөөд байна гэж. Гурил будаа ялгаа байхгүй юу. Энэ мэтчилэнгийн зүйл хийгээд л одоо хэдэн асуудал дээр малаа, за тэгээд энэ газар усаа, тэгээд дээр нь тэр байгаль цаг агаартаа болдог. Ойр зуурын хөрөнгө оруулчихмаар юм байна уу, үгүй юу. Тэгээд бодит амьдрал дээр энэ хүүхдийн сургалтын төлбөр гэх юм уу, тэгээд малчны орлогыг нэмэгдүүлэх, бусад худалдаа, үйлчилгээ гэж хүмүүс ярилаа шүү дээ. Энэ хэдийгээ л эргэлдүүлчих юм бол. Тэгээд яг хэрэг дээрээ бол бид нар сүрхий ийм том бичиг баримтыг нэг далайлтаар бас тэгж чадах болов уу, үгүй болов уу? Энийгээ үе шаттайгаар, магадгүй тэрийгээ гаргачихаад, үгүй бол хэрэгжүүлэх юмыг нь үе шаттайгаар ингэж. 


Түрүүн хүмүүс яриад байна шүү дээ. Том юмнууд одоо бид аваачиж хийчихээд нөгөөх нь хэрэгждэггүй. Тэгээд одоо шкафанд хийдэг юм хиймээргүй байна гэж ингэж ойлгож байна. 


Б.Батбаяр: - Хэн хариулах вэ? За А.Сауле сайд. 


А.Сауле: - Гишүүний хэлж байгаа санаа оноонуудыг бид тусгаж авна. Энэ бол зүйтэй санаанууд хэлж байна. Мэдээж дахин дахин хариулаад яах вэ. Бэлчээрийн тухай асуудал бол энд хамгийн чухлыг нь бид хамгийн нэгдүгээр очерын юм гэж энийг авч хэлэлцэж байгаа. Дараа нь бол усжуулалт худгийн асуудал энэ дотор бас орж байгаа. Тэгээд ингээд орон нутгаар явж харахад бол хуучин Орос ах нарын барьсан худгууд бас байна. Толгой барилгатай. Одоо ашиглалтад явж байгаа. Энийг хүртэл бид бас сэргээж юм хийх талаар бас энэ дотор цогц бодлогууд орж байгаа. Энийг бол яах вэ нарийн задлаагүй болохоос дотор нь задлах юм бол энд зөндөө л юмнууд явж байгаа л даа. Тэгээд таны хэлсэн саналыг бид хүлээж авлаа. 


Б.Батбаяр: - Ц.Шинэбаяр гишүүн асуултаа асууя. 


Ц.Шинэбаяр: - За баярлалаа. 


Р.Раш: - Ганцхан зүйл би орхигдуулчихаж, уучлаарай. Энэ сүргийн бүтэц гэдэг дээрээ бол их л бодитой хандахгүй бол одоо ямаа ямаа гээд л чарлаад байх юм даа. Ямаа ч одоо яг хэрэг дээрээ тэгж их сүйтгэж байгаа юм уу даа, үгүй юу. Энийг бүр бодитой тогтоогоод. Тэгээд нэг нь нэг юм ярихаар зэрэг нөгөөх нь тэнд ухаандаа тоть шиг давтаж байдаг. Ингээд л улс орны хэмжээгээр л мал сүргийн. Эцсийн эцэст бол ер нь тэгээд ухаандаа тарагын таван ямаа гэдэг болохоос биш тарагын таван үхэр гэж ярьдаггүй шүү. Бүр тэр ардынхаа үгнээс хүртэл юмыг эхэлмээр байна. 


Ц.Шинэбаяр: - Тэгэхээр манай хөдөө аж ахуйн яаманд ямар бодлого байна вэ? Жишээлбэл одоо энэ аль бүс нутгаар нь бэлчээрийн мал аж ахуйг хөгжүүлэх юм. Ямар бүс нутагт энэ эрчимжсэн мал аж ахуйг хөгжүүлэх юм бэ гэсэн ийм зааг юмаа тогтоох ийм бодлого байна уу? Жишээлбэл, сая одоо энэ Сэлэнгэ аймгийн иргэдийн хурлаас Сэлэнгэ аймаг бол эрчимжсэн мал аж ахуйн аймаг, бэлчээрийн мал аж ахуйг бол одоо манай аймаг бол одоо цаашдаа ер нь байлгахгүй гэсэн ийм утгатай ийм шийдвэр гаргачихаад байна шүү дээ. Тэгээд ер нь Засаг захиргаа, нутаг дэвсгэрийн нэгжийн тухай хуульд бол ийм заалт байгаа л даа. Тийм эрх нь байж байгаа. 


Тэгэхээр цаашдаа бусад аймгууд, сумдууд, багууд ийм шийдвэр гаргаад ирэхийн үед манай Хөдөө аж ахуйн яамны энэ бодлоготой, одоо өнөөдрийн оруулж ирж байгаа бодлоготой хэр зөрчилдөх вэ? Энэ тал дээр ямар бодол саналтай байна вэ? нэгдүгээр асуулт. 


Хоёрдугаарт нь, энэ аймаг, сум дамжсан энэ отрын, аймаг дундын отрын бэлчээрийн нутаг, сум дундын отрын бэлчээрийн нутаг гээд одоо Засгийн газраас заагаад өгчихдөг, аймаг, орон нутгаас заагаад өгчихдөг. Энийг дамжсан баахан олон аймаг дамждаг нэг ийм нүүдэлчид бий болчихоод байна шүү дээ. Ялангуяа энэ олон адуутай улсууд бол ингээд нүүгээд яваад байдаг. Энэ дээр ямар нэгэн зохицуулалт алга байна. Энийг яаж цаашдаа шийдэх вэ? Энэ дээр ямар бодлого барьж байна вэ? 


Малчдын асуудлыг ярихын зэрэгцээ сумын төвийг хөгжүүлэхгүйгээр малчдын нийгмийн асуудлыг, малчдын асуудлыг ярьж болохгүй ээ. Тийм учраас энэ цаашдаа бид нар энэ сумын төвийг хөгжүүлэх тал дээр юу хийх гэж байна вэ? Энэ дээр тодорхой ямар бодлого байна. Жижиг, дунд үйлдвэр гэж бид яриад байгаа боловч яг малчны хотонд жижиг, дунд үйлдвэр байгуулах тийм боломж байхгүй шүү дээ. Тийм учраас сумын төвөө яаж хөгжүүлэхтэй хамт уяж авч үзэх ёстой. 


Дараагийн нэг зүйл нь бол энэ мал эмнэлгийн салбарыг хувьчлаад хувьд гаргасан. Тэгээд хаячихсан. Энийг ер нь цаашдаа яах ёстой юм бэ? Мал эмнэлэгээ бэхжүүлэхгүйгээр малчдын амьдралыг, малыг эрүүл байлгаж, малчдын амьдралыг сайжруулах тухай ойлголт байхгүй байна. Энэ хоёрыг яаж хооронд нь уяж байгаа вэ? 


Тэгээд малчдыг хөгжүүлэх тухай ярьж байна. Түрүүн манай гишүүд санал хэлж байна. Орчин үеийн малчин ямар байх ёстой вэ гэсэн ийм жишиг ойлголтыг одоо бий болгож өгөх хэрэгтэй байна. Тэгэхгүй малчдыг бол одоо ингээд л дураараа чөлөөтэй дөрвөн улиралдаа нүүж байх тухай яриад байдаг. За яах вэ энэ бэлчээрийн мал аж ахуй байлгүй л яах вэ. Гэхдээ малчдаа хөгжүүлэх тал дээр одоо юу хийх ёстой вэ? Энэ дээр цөөн малтай иргэдийг сургаад үйлдвэрлэлд шилжүүлнэ гэсэн ийм заалт явж байна л даа. Гэтэл яг үндсэн мал аж ахуйн салбар дээр ажиллаж байгаа малчдаа яаж хөгжүүлэх ёстой вэ? Одоо орчин үеийн өнөөдрийн малчин бол малын эмч, зоо техникч, механикжуулагч, агрономич, эдийн засагч гээд л бүх л мэргэжлийг эзэмшсэн байх ийм орчин үеийн малчин бэлтгэх талаар одоо юу бодож байна вэ? Энэ талаар нэг хариулт өгнө үү? 


Б.Батбаяр: - Хариулъя. 


Х.Золжаргал: - Ц.Шинэбаяр гишүүний асуултад, зарим асуултыг нь хариулаад, зарим асуултыг нь манай газрын дарга нар хариулах байх. Эрчимжсэн мал аж ахуйн бүс нутаг гэж байна. Манай яамнаас Сэлэнгэ аймаг, Төв аймгийн хойд талын сумдыг эрчимжсэн мал аж ахуйн бүс нутаг болгоно гэсэн тийм зорилт тавьж байгаа. Бусад бүс нутгийг бол эрчимжсэн мал аж ахуй гэж одоогийн байдлаар ярьж эхлээгүй байгаа. Эрчимжсэн мал аж ахуй хөгжихийн гол үндэс нь нөгөө газар тариалан, тэжээлийн тариалан болохоор тариалан түлхүү хөгжсөн газраа эрчимжсэн мал аж ахуй хөгжүүлнэ гэсэн тийм юутай байгаа. 


Сумын төвийн хөгжил гэж ярилаа. Ер нь бол тодорхой хэмжээгээр хүмүүсийг хоршиж ажиллуулж, тодорхой хэмжээний хүн хүч, түүхий эдийн нөөц, бүх юмны төвлөрлийг бид эдийн засгийн утгаар нь зах зээлийнх нь утгаар бий болгох шаардлагатай байна. Тэрний дараа төрөл бүрийн үйлчилгээний. Жишээлбэл, нэг зоо техникч юм уу, нэг механикч хүн нэг малчин өрхөд биш төвлөрсөн тийм юунууд үйлчлэх учраас малчдын хоршоо тэр. Одоо ингээд талаар тарсан байгаа малчдынхаа эдийн засгийн юмыг тодорхой нэг юугаар төвлөрүүлэх бодлого энэ бүх юмны хариулт болно. Мал эмнэлгийн үйлчилгээ, орчин үеийн малчны төсөөлөл, энэ бүх юм энэ юунаас урган гарна шүү гэж та бүхэндээ хэлмээр байна. 


Мал эмнэлгийн салбарын талаар мөн отрын бүс нутгийн талаар манай П.Баянмөнх мэдээлэл өгөх үү? 


П.Баянмөнх: - Ц. Шинэбаяр гишүүний асуултад хариулъя. Отрын бүс нутгийн хувьд бол ер нь аймаг дундын, сум дундын гэсэн ийм зохицуулалтууд хийгдээд явагдаж байгаа. Тэгэхээр бэлчээрийн мал аж ахуй эрхэлдэг дөрвөн улирлын турш нүүдэг манай мал аж ахуйн салбарын нэг онцлог бол отор нүүдэл байгаа юм л даа. Тэгэхээр энэ дээр бол Засгийн газраас 5 отрын бүс нутгийг аймаг дундын хэлбэрээр тусгай хэрэгцээний газар болгож авсан. Хамгийн сүүлд Дорнод аймагт отрын бүс нутаг бий болгосон. 


За нийт бэлчээр нутгийн маань нэг 0.06 орчим хувийг отрын бүс нутаг эзэлж байгаа юм. Тэгэхээр отрын бүс нутаг руу орох, гарах энэ нүүдлийн асуудал бол тухайн дамжин өнгөрч байгаа аймаг, сумынхаа нутаг бэлчээрийг сүйтгэдэг, бас өвөлжөө бууцыг идэж өнгөрдөг гэсэн ийм асуудал их яригддаг. Тийм учраас бид отрын бүс нутаг ашиглаж байгаа аймаг, сумын төлөөлөл оролцсон отрын бүс нутгийн зөвлөлийг байгуулж энэ нүүдэл суудлын асуудлыг зохицуулж байгаа. Цаашдаа бол бэлчээрийн тухай хуулийн хүрээнд отрын бүс нутаг руу гарах орох коридорын асуудлыг бид бас судалж байгаа. 


Мал эмнэлгийн хувьд бол улсын хэмжээнд 770 гаруй хувийн мал эмнэлэг ажиллаж байгаа. Мал эмнэлгийн ажил үйлчилгээг сайжруулах, мал үржлийн ажил үйлчилгээг сайжруулах чиглэлээр тусгай хөтөлбөрийг Засгийн газраас боловсруулж хэрэгжүүлэхээр төлөвлөсөн байгаа. 


Б.Батбаяр: - За Х.Баделхан гишүүн. 


Х.Баделхан: - За баярлалаа. Малчдын талаар төрийн бодлогоор ярих цаг болсон. Ер нь зах зээлд орсноос хойш малчид бол ер нь төрийн бодлогын гадуур үлдсэн. Энэ бол маш чухал асуудал яригдаж байгааг дэмжиж байгаа. Гэхдээ нэг асуулт байна л даа. Яг өнөөдрийн байдлаар бол малчдын амьдрал маань маш их хүндэрсэн байгаа. Түүхий эдийн үнэ буурсан, орлого нь буурсан. Банкны өрөнд баригдсан. Тэгээд хүнд байдалтай байна л даа. Нөгөө маргаашийн өөхнөөс өнөөдрийн уушиг нь дээр гэж яг өнөө маргаашдаа одоо Хүнс, хөдөө аж ахуйн яамны зүгээс ямар арга хэмжээ авч байна вэ? Энэ тал дээр. Ямар бодлого байна? гэсэн нэг асуулт байна. 


Б.Батбаяр: - За хэн хариулах вэ? За сайд. 


Т.Бадамжунай: - Тэгэхээр он гарсаар бас яам үндсэндээ бүх аймгуудаар дэд сайдын хэмжээнд, газрын даргын хэмжээнд, сайдын хэмжээнд бүх орон нутгаараа явж бас ажил амьдралтай нь танилцсан. Өвөлжилтийн хувьд бас хүндрэлтэй цөөхөн аймаг байсан. Хаваржилт аятайхан байгаа. Яг бодит амьдрал дээр бас малчид маань бүр ч нэг их айхтар туйлдаа тулсан сэтгэл зүй гайгүй байгаа. Малын түүхий эдийн үнэ, банкны зээл гэдэг хоёр хүндрэл үнэхээр болж байгаа. 


Тэгэхээр бид ХААН банктай хоёр удаа уулзсан. Хамтын ажиллагааны санамж бичиг зурсан. Энүүгээрээ бол нэгдүгээрт малчдад олгосон зээлийнхээ хугацааг жилээр сунгасан байгаа. Хоёрдугаарт, жилийн нийт хүүгийн хэмжээг 0.5 хувиар бууруулахаар тогтсон байгаа. Гуравдугаарт нь, нийт малчдыг сургалтад хамруулж, бас төлөвлөлтөд сургах, наад захын бизнесийн анхан шатны мэдэгдэхүүн олгох талд нь сургалтыг эхлүүлж байгаа. Дөрөвдүгээрт нь, банк бас үйлчилгээнийхээ хөлсийг авахгүй зэрэг байгаа. 


Найдваргүй одоо хугацаа хэтрээ хүндэрсэн малчдын тоо бол 6.0 хувьтай байгаа. Харьцангуй бас нэг их тийм яаядаа гэсэн байдалтай биш. Нийт малчдын 50.0 хувь бол банкны зээлтэй байгаа. Ер нь бол бид зээлийг бол байх ёстой систем гэж ойлгож байгаа. Хамгийн гол зөв. Одоо зөвхөн ахуйн хэрэглээндээ, урсгал зардалдаа зээл авах биш цаашдаа үйлдвэрлэлдээ, бизнесийнхээ эх үүсвэр болгож авах хэрэгтэй. Одоо авсан зээлийн үндэс нь болохоор голдуу хүүхдийн сургалт, зарим нь машин, мотоцикл, ахуйн хэрэглээний юманд авч үрчихээд тэгээд ноос, ноолуур, түүхий эдээрээ дардаг ийм системээ өөрчилье гэсэн ийм бодолтой бид ажиллаж байгаа. Малчид ч бас энэ талаараа нэлээн өөрийн гэсэн ойлголттой болсон байгаа. Энэ удаагийн хямралын энэ санамж бол бас нэг талдаа хүндрэл, нөгөө талдаа их том санамж болж байгаа гэж ингэж ойлгож байгаа. 


Түүхий эдийг үнэгүйдүүлэхгүй байх талаас нь бид суурь үндсэн хуулийг бэлтгэж байна. Биржийн тухай хуулийг гаргахаар УИХ-ын холбогдох Байнгын хороодуудтай ярьж бас тодорхой төлөөллүүдийг хоёр, гурван орны биржийн системийг судлуулж ажлын хэсэг гаргасан хуулийнхаа төслийг хийж байгаа. Дээр нь аль болох чөлөөтэй зах зээлдээ гаргах боломжийг нь бид гаргая гэсэн байдлаар ажиллаж байгаа. 


Б.Батбаяр: - За баярлалаа. Тэгээд нэг асуулт байна. Тэгэхээр түрүүн Х.Золжаргал сайд юу гэв ээ энэ чинь бэлчээрийг төлбөртэй болгоно гээд ярив уу, үгүй юу? Энэ чинь одоо бэлчээрийг төлбөртэй болгоно гэвэл нөгөө өр зээлтэй байгаа, түүхий эд нь борлогдохгүй байгаа, хүнд хэцүү байгаа малчид маань юугаараа бэлчээрийн төлбөр төлөх болж байна вэ? Энийг нэг тодруулаад хэлээд өгөхгүй юу? Х.Золжаргал сайд аа. 


Х.Золжаргал: - Ер нь бол одоо манай малчид маань малын хөлийн татвар гээд сумандаа тодорхой хэмжээний татвар төлж байгаа шүү дээ. Тэгэхдээ энэ нь бол эдийн засгийн юугүй. Өнөөдөртөө бол арай нөгөө малчдынх нь өөрийнх нь хөгжлийн нэмэр болсон механизмд нь сайн нөлөөлөхгүй байгаа л даа. Эцсийн эцэст бэлчээрийн төлбөрийн тухай асуудал ярихдаа бэлчээр хэнд хэрэгтэй вэ гэдгийг эхэлж бодох хэрэгтэй байна. Бэлчээр бол малчин хүнд л хамгийн хэрэгтэй. Энийг бол малчид өөрсдөө бэлчээрээ, малаа буруу өсгөөд болохгүй байна гэдгийг нь өөрсдөө мэдэж байгаа ч гэсэн өөрсдөө нөгөө нэг хийж болдоггүй. Төр, засгийн зүгээс энийг хийж өгөөсэй гээд өөрсдөө хүсээд сууж байгаа. Тэгэхээр малчдад бол тэгж асар том дарамт болох утгаар биш, бэлчээрийг бол малын хөлийн татварыг байхгүй болгоод арай өөрөөр зохион байгуулаад, тэгэхдээ ямаан дээр нь арай өндөр татвар тавиад, нутгийн цөм сүргийн омгийн өндөр үржил шимтэй малууд дээр болохоор тавьдаггүй болоод, малыг бол таваарлаг шинж чанарыг өсгөх, малын тоо толгойны төлөө биш, чанарын төлөө байна гэж малчид малаа үржүүлдэг болохыг л тийм бяцхан хөшүүрэг, механизм болгох гэсэн утгаар энийг ярьсан. Тэрнээс биш бэлчээрийн төлбөр гэж асар өндөр, малчдыг дааж давахгүй хэмжээний юм тавиад одоо өнөөдөр хүндрэл учруулахаар юм бодоогүй юм. 


Малын хөлийн татвар гэдгийг арай өөрөөр, арай эдийн засгийн зөв утгатайгаар өөрчилье. Тэгэхдээ бэлчээрийн төлбөр нэртэй болгоё. Малын хөлийн татварыг нь бас байхгүй болгоё гэсэн санаа. 


А.Сауле: - Х.Баделхан гишүүний асуултад нэмээд хариулъя. Хөдөө аж ахуйн ХААН банктай манай Хөдөө аж ахуйн яам байнга хамтарч ажилладаг. Тэгээд хүндрэлтэй байгаа аймгуудын хүндрэлтэй сумуудад ХААН банк маань эрсдлээс хамгаалах сан нээгээд тэр санд нь сая сая төгрөг хийж өгсөн. Энийг хоёр байгууллага хоорондоо хамтарч ийм ажлыг бас зохион байгуулсан юм шүү гэдгийг хэлмээр байна. 


Б.Батбаяр: - Тэгэхээр Х.Золжаргал сайд аа, би бол ер нь нэг их сайн ойлгохгүй л байна. Татвар тавина гэж өөрсдөө хүсээд байгаа гэв үү? Малчид. Тийм ээ. Энэ чинь одоо юу гэсэн үг вэ? Ер нь татварын тухай асуудлыг ярина гэдэг бол багасгах гэдэг асуудлыг ярихаас ихэсгэнэ гэдэг асуудлыг өнөөдөр нэг их зохимжгүй л гэж бодож байгаа. Р.Раш гишүүн. 


Р.Раш: - Та миний ярих гэснийг бараг ярьчихлаа л даа. Энэ чинь нөгөө Засгийн газрын мөрийн хөтөлбөрт маань юу гэж байгаа билээ. Бид тэрийгээ хэрэгжүүлэгчээ болох гээд л одоо ингээд мацаж байгаа шүү дээ ер нь. Тэрүүнтэйгээ нэг юм бичиж аваачиж ингэж юу яачихаад л маргааш нь шал өөр юм яриад л. 


Хоёрдугаарт нь, ерөөсөө бид нарын ярьж байгаа энэ юм бол Монгол малчны хар ухаан гэдгийг сайн судлах, өөрсдөө сайн судлах хэрэгтэй байна. 


Б.Батбаяр: - За ингээд дараачийн асуудал. УИХ-ын Байгаль орчин, хүнс, хөдөө аж ахуйн байнгын хорооны хуралдаанаар малчдын талаар төрөөс баримтлах бодлого батлах тухай УИХ-ын тогтоолын төслийг хэлэлцэж байна. Тэгээд одоо бид бол ер нь асуултаа асуучихлаа. Асуулттайгаа холбогдуулаад бас гишүүд маань саналаа ч хэлчихлээ гэж ингэж бодож байна. Тэгээд энэ төслийг нэгдсэн хуралдаанаар хэлэлцүүлэх эсэхээр санал хураалт явуулна. 


Тэгэхээр малчдын талаар төрөөс баримтлах бодлого батлах тухай УИХ-ын тогтоолын төслийг УИХ-ын нэгдсэн хуралдаанаар хэлэлцэх нь зүйтэй, хэлэлцье гэсэн санал дээр санал хураалт явуулъя. Ингээд энийг дэмжиж байгаа гишүүд гараа өргөнө үү. 


11 гишүүн хуралдаанд оролцож, 11 гишүүн дэмжлээ. 


Тэгэхээр Малчдын талаар төрөөс баримтлах бодлого батлах тухай УИХ-ын тогтоолын төслийг УИХ-ын чуулганы нэгдсэн хуралдаанаар хэлэлцэх нь. За Байнгын хорооны санал, дүгнэлтийг УИХ-ын гишүүн Х.Баделхан уншина. За ингээд өнөөдрийн хуралдаан завсарлалаа. Баярлалаа та бүхэнд. 


Хуралдаан 11 цаг 20 минутад өндөрлөв. 

Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ







Ц.АЛТАН-ОД

